
Эш программасының максаты һәм бурычлары – укучыларның телдән һәм язма сөйләмен үстерү, барлык сөйләм эшчәнлеге төрләре буенча да сөйләмнәрен камилләштерү; ана телен өйрәнү белән кызыксынуларын тәэмин итү;  татар теленең бүлекләре буенча беренчел лингвистик мәгълүмат бирү; аралашу, тел һәм лингвистик, этномәдәни һәм иҗтимагый-мәдәни компетенцияләр формалаштыру,  универсаль уку гамәлләрен булдыру; ана теленә карата уңай мөнәсәбәт тәрбияләү; гражданлык һәм патриотик хисләр тәрбияләү.
1. “ТУГАН ТЕЛ (ТАТАР ТЕЛЕ)”  УКЫТУДАН  КӨТЕЛГӘН 
ПРЕДМЕТ НӘТИҖӘЛӘРЕ
Федераль дәүләт гомуми белем бирү стандарты (Стандарт) таләпләре нигезендә һәм туган тел үзенчәлекләрен исәпкә алып үзләштерүдән көтелгән нәтиҗәләр алдагы этапта уңышлы белем алуны тәэмин итәргә тиеш:

· Россия Федерациясе халыкларының теле һәм мәдәниятенең  күптөрле булуы турында башлангыч белем алу;

· телнең милли мәдәниятнең мөһим өлеше, төрле халыклар белән аралашу чарасы икәнлеген аңлау;

· телдән һәм язма сөйләмнең әдәби нормаларын өйрәнүгә карата уңай мөнәсәбәт тәрбияләү;

· татар теленең өйрәнелгән программа материалы күләмендә аралашу өчен кирәк булган орфоэпик, лексик һәм грамматик нормаларын үзләштерү, татар сөйләм этикеты турында беренчел мәгълүмат туплау, тел материалын сайлап файдалану осталыгына ия булу;

· төрле тормыш ситуацияләренә бәйле рәвештә танып белү һәм аралашу эшчәнлегендә татар теленнән алган белемнәрне файдалану (сыйныфта, сыйныфтан тыш чараларда).

Телне үзләштерү нәтиҗәсендә, укучылар телнең милли-мәдәни күренеш буларак аралашу чарасы икәнлеген аңлыйлар һәм 4 нче сыйныф ахырына ана теленең телдән һәм язма формаларына ия булуны кешенең гомуми культурасы үсеше күрсәткече дип кабул итә башлыйлар.

Предмет нәтиҗәләре  агымдагы һәм арадаш тикшерү вакытында, шулай ук йомгаклау максатыннан чыгып үткәрелә торган тикшерү эшләре ярдәмендә  бәяләнә.
2. “ТУГАН ТЕЛ (ТАТАР ТЕЛЕ)”  УКЫТУ ПРЕДМЕТЫНЫҢ ЭЧТӘЛЕГЕ
Аралашу компетенциясен булдыру һәм үстерү
Аралашу компетенциясе ул – башкалар әйткәнне аңлау һәм үз фикереңне белдерү өчен тупланган белем, осталык, күнекмәләр җыелмасы; хәзерге татар әдәби теле нормаларына ия булу, сүз байлыгын, сөйләмнең грамматик ягын дөрес итеп үзләштерү; телдән һәм язма формада бәйләнешле сөйләм күнекмәләре булдыру.

Туган тел (татар теле) укыту предметының уку материалы сөйләм эшчәнлеге төрләре (ишетеп (тыңлап) аңлау, сөйләү, уку, язу) һәм тел белеме бүлекләре буенча (фонетика һәм орфография, лексикология, сүз төзелеше һәм сүз ясалышы, морфология, синтаксис, орфография һәм пунктуация) төзелгән.

Ишетеп аңлау.

Ишеткән текстның эчтәлеген аңлау, аның буенча сорауларга җавап бирү, текстның төп мәгънәсен ачыклау максатыннан чыгып,  әңгәмә оештыру.

Сөйләү.

Өйрәнгән сөйләм берәмлекләрен сөйләм ситуацияләрендә файдалану. Ана теленең орфоэпик һәм интонация нормаларын саклап, диалоглар һәм монологлар  төзү. Уку процессында һәм сыйныфтан тыш чараларда төрле темалар буенча сөйләм этикеты үрнәкләрен куллану.

Уку.

Орфоэпия нормаларын саклап, логик басымнарны билгеләп укыган текстның эчтәлеген аңлау. Текстның темасын һәм төп фикерен аңлата белү.
Язу.

Авазларны, аваз тезмәләрен, иҗекләрне, сүзләрне һәм җөмләләрне язу күнекмәләрен булдыру. Әйтеп яздыру, өйрәнгән тема буенча текстны күчереп язу. Рәсем, видеоязма буенча, күргән яки  ишеткән материалны өстәп, зур булмаган текст төзү.

Фонетика.

Авазлар һәм хәрефләр. Ишеткән сүздән сузык һәм тартык авазларны аеру. Аваз һәм хәрефләрнең санын һәм эзлеклеген билгеләү. Бер  яки берничә хәрефе яки авазы белән аерылып торган сүзләрне чагыштыру.

Сузык һәм тартык, калын һәм нечкә, басымлы һәм басымсыз, яңгырау һәм саңгырау авазларны аеру.

Иҗек. Сүзне иҗекләргә бүлү. Басымлы иҗекне билгеләү.

Графика.
Хәреф һәм аваз турында төшенчә. Сузык һәм тартык аваз хәрефләре. Калын һәм нечкә сузыклар, аларны белдергән хәрефләр. Калын һәм нечкә әйтелешле сүзләрне чагыштыру, алардагы сузык авазларның әһәмияте. е - ё, ю, я хәрефләре. Калынлык (ъ) һәм нечкәлек (ь) билгеләре.

Уку.

Иҗекләп уку күнекмәләрен формалаштыру (сузык аваз хәрефләренә карап, сүзләрне калын һәм нечкә итеп әйтеп уку). Әдәби әйтелеш нормаларын саклап, тиешле тизлек белән иҗекләрне һәм бөтен сүзләрне салмак итеп уку. Сүзләрне, сүзтезмәләрне, җөмләләрне һәм кыска текстларны аңлап уку, гади җөмлә ахырындагы тыныш билгеләренә, җөмлә эчендәге тиңдәш кисәк, эндәш сүзләргә туры килгән интонация һәм паузаларга игътибар итеп уку. Зур булмаган текстны һәм шигырьләрне аңлап һәм сәнгатьле итеп уку күнекмәләрен шомарту. 

Тулы  сүзләрне укуга күчкәч, кайбер орфоэпик нормалар белән танышу. 

Язу.

Язганда тиешле гигиена таләпләрен үтәү. Язганда, кул һәм бармак мускулларының җитез һәм ритмик хәрәкәт итүләренә ирешү. Баш һәм юл хәрефләрнең язылышы. Гигиена нормаларын саклап, аерым хәрефләр, аларның кушылмасы, иҗек, сүз һәм җөмләләрне  язу. Әйтелеше белән язылышы арасында аерма булмаган сүз һәм җөмләләрне яздыру. Дөрес күчереп язу алымнарын һәм эзлеклелеген үзләштерү. Сүзләр арасында буш урын калдыру,  күчерү билгесе кую кебек график чараларның әһәмиятен аңлау.

Сүз һәм җөмлә.

Сүз һәм аның лексик мәгънәсе. Сүзләрнең мәгънә ягыннан төрләрен күзәтү. Сүзне һәм җөмләне аеру. Җөмләдәге сүзләрне һәм аларның урнашу тәртибен үзгәртү.

Орфография. 
Дөрес язу кагыйдәләре һәм аларның кулланылышы белән таныштыру:

• сүзләрнең аерым язылышы;

• о-ө хәрефләренең татар сүзләренең беренче иҗегендә генә язылуы;

• җөмлә башындагы сүзне баш хәреф белән язу, җөмлә ахырында нокта, сорау һәм өндәү билгеләрен  кую;

• сүзләрне иҗекләргә бүлү һәм юлдан-юлга иҗекләп, дөрес итеп күчерү.
Сөйләм үстерү.

Үзең укыган яки тыңлаган текстның эчтәлеген аңлау. Сюжетлы рәсемнәр, уйнаган уеннар һәм  күзәтүләргә таянып, зур булмаган хикәяләр төзү.

Тел һәм  лингвистик компетенцияләрне булдыру һәм үстерү

Тел 
 компетенциясе – укучыларның сүзләрне әдәби тел нормаларына туры китереп, аларның формаларын синтаксик төзелмәләрдә куллана белүе. Әлеге максатка татар теле бүлекләре хезмәт итә.


Тел һәм лингвистик компетенция татар теле фәне турындагы белемнәрне тамгалар системасы буларак, татар теленең иҗтимагый күренеш булуын, тел тарихын һ.б. үз эченә ала. Моннан тыш ул тел берәмлекләре турындагы белемнәрне мәгънәләренә, төзелешенә һәм кулланылышына карап үзләштерүне күздә тота. Шулай ук ул тел берәмлекләрен (төзелеше һәм мәгънәсе буенча) һәм аларның ялгану тәртибен (сөйләмдә куллану ягыннан) үзләштерүне күзаллый. Бу вакытта сүзләрнең мәгънәсе, формасы һәм кулланылышы истә тотыла.
Телне гамәли яктан үзләштерү

Фонетика һәм орфоэпия.

Сузык һәм тартык авазларны аеру. Сүзләрдә басымлы һәм басымсыз сузык авазларны табу. Нечкә һәм калын тартык авазларны аеру, парлы һәм парсыз тартык авазларны билгеләү. Яңгырау һәм саңгырау тартыкларны аеру, аларның парларын билгеләү. Авазларга  түбәндәгечә характеристика бирү: сузык-тартык; басымлы-басымсыз; калын-нечкә,  яңгырау-саңгырау тартык. Сүзне иҗекләргә бүлү. Аваз һәм аваз кушылмаларының, сүз басымының хәзерге әдәби тел нормаларына туры килгән әйтелеше. Сүзгә фонетик анализ ясау.
Графика.

Аваз һәм хәрефне аеру. Язуда тартык авазларның калынлыгын һәм нечкәлеген билгеләү. Язуда аеру билгеләрен (ъ һәм ь) куллану. е - ё, ю, я хәрефләре булган сүзләрдә аваз һәм хәреф бәйләнешен билгеләү. Сүзләр арасында буш урын калдыру, күчерү билгесе кую, кызыл юл (абзац) кебек график чараларны куллану. Алфавиттагы хәрефләрнең дөрес исемен, аларның эзлеклелеген белү. Сүзлекләр, белешмәләр, каталоглар белән эшләгәндә, алфавиттан файдалана белү.

Лексика.

Сүзне яңгыраш һәм мәгънә берлеге буларак аңлау. Мәгънәсе төгәллек таләп итә торган сүзләрне барлау. Сүз мәгънәсен тексттан  яки аңлатмалы сүзлек ярдәмендә билгеләү. Сүзнең бер һәм күп, туры һәм күчерелмә мәгънәле булуын, сөйләмдә синоним һәм антонимнарның кулланылышын күзәтү.

Сүз төзелеше һәм сүз ясалышы.

Тамырдаш сүзләр турында төшенчә бирү. Аларны синоним һәм омоним булган сүзләрдән аеру. Сүз тамырын һәм кушымчаны билгеләү. 
Сүз ясагыч кушымчалар турында төшенчә бирү. Тамырдаш сүзләрнең төрле сүз ясагыч кушымчалар  ярдәмендә ясалуы. Сүз составын тикшерү күнегүләре үтәү.

Морфология.

Сүз төркемнәре турында төшенчә бирү. Исем, аның мәгънәсе һәм сөйләмдә кулланылышы. Исемнәрнең сораулары. Кем? нәрсә? соравына җавап биргән исемнәрне аеру. Ялгызлык һәм уртаклык исемнәрне таба белү. Исемнәрнең берлек һәм күплек сан формалары. Килеш сораулары. Исемнәрнең килеш белән төрләнеше. Исемнәрнең төрле килеш формаларын билгеләү. Исемнең тартым белән төрләнеше. Исемгә морфологик анализ ясау күнегүләре.

Сыйфат, аның мәгънәсе һәм сөйләмдә кулланылышы. Сыйфатның сораулары. Сыйфатның төрле (төс, форма, күләм, характер һ.б. буенча) билгеләрне белдерүе. Сыйфатның җөмләдә исемгә бәйләнеп килүе. Сыйфат дәрәҗәләре. Сыйфатка морфологик анализ ясау.

Алмашлык. Алмашлык турында гомуми төшенчә. Зат алмышлыклары, аларның мәгънәсе һәм сөйләмдә кулланылышы. I, II, III  зат алмашлыкларының берлек һәм күплек сан формалары, аларның килеш белән төрләнеше.

  Фигыль, аның мәгънәсе һәм сөйләмдә кулланылышы. Нишли? нишләде? нишләр? нишләячәк? сорауларына җавап биргән фигыльләрне аеру. Фигыльнең зат-сан белән төрләнүе. Аның төрле заман формалары (хәзерге, үткән һәм киләчәк заманнар). Фигыльнең барлыкта һәм юклыкта килүе. Фигыльгә морфологик анализ ясау.

Рәвеш, аның  мәгънәсе, сораулары һәм сөйләмдә кулланышы. 

Бәйлекләр, аларның сөйләмдәге әһәмияте.

Кисәкчәләр (да, дә, та, тә, гына, генә, кына, кенә, ук, үк, ич, бит). Аларның дөрес язылышы.

Синтаксис.

Сүз, сүзтезмә һәм җөмләләрне аеру, аларның  аермалы якларын аңлау. Әйтү максаты ягыннан хикәя, сорау, өндәү җөмләләр һәм аларны дөрес интонация белән уку, алардан соң кирәкле тыныш билгеләрен кую.

Җөмләнең баш кисәкләре. Баш һәм иярчен кисәкләр турында төшенчә.  Сүзтезмәдәге сүзләр һәм җөмлә кисәкләре арасында мәгънә бәйләнешен сораулар ярдәмендә ачыклау. 

Теркәгечле (һәм, ә, ләкин) һәм теркәгечсез тиңдәш кисәкле җөмләләрне табу һәм мөстәкыйль  рәвештә төзү. Тиңдәш кисәкле җөмләләрдә санау интонациясе турында төшенчә.

Гади һәм кушма җөмләләрне аеру.

Орфография һәм пунктуация. 
Орфографик зирәклек тәрбияләү, орфограмма урынына карап, сүзне сайлап язу.

Дөрес язу кагыйдәләрен куллану:

· сузык аваз хәрефләрен дөрес язу кагыйдәләре (о, ө, э);
· тартык аваз хәрефләрен дөрес язу;

· сүзне юлдан юлга күчерү;

· җөмлә башындагы беренче сүзне һәм кеше исемнәрен баш хәреф белән язу;

· аеру билгеләре (ъ, ь);
· калын (гъ, къ) авазларының катылыгын белдерү;
· һәмзә [’]  авазын белдерү;
· җөмлә ахырында  нокта, сорау һәм өндәү билгеләре кую;
· тиңдәш кисәкле җөмләләрдә тыныш билгеләрен (өтер) кую.

Сөйләм үстерү. 
Аралашу ситуациясен аңлау: аралашуның кем белән, кайда һәм нинди максат белән башкарылуы. Үз фикереңне әйтү һәм аны дәлилләү. Әңгәмә үткәрүнең төп күнекмәләрен үзләштерү (сүз башлау, әңгәмәгә кушылу, аны дәвам итү, игътибарны үзеңә җәлеп итү һ.б.). Уку һәм көндәлек аралашу шартларында сөйләм әдәбе нормаларын үзләштерү (сәламләү, хушлашу, гафу үтенү, рәхмәт әйтү, сорау яки үтенеч  белән мөрәҗәгать итү). Татар телен йомшаграк белүче кешеләр белән аралашканда,  сөйләм әдәбе үзенчәлекләрен истә тоту. 

Аерым темага караган сурәтләү яки хикәяләү формасындагы сөйләм текстларын кулланып, телдән монологик сөйләм оештыру.

Текст.
Текст турында төшенчә, аның билгеләре. Тексттагы җөмләләрнең мәгънә бердәмлеге. Текстка исем бирү.  Тексттагы җөмләләрнең, текст кисәкләренең (өлешләренең) эзлеклелеге (абзац).

Текст буенча комплекслы эш: аңа исем бирү, җөмлә һәм текст кисәкләренең эзлеклелеген аңлау.

Текстның планы. Бирелгән текст буенча план төзү яки бирелгән план буенча үз текстыңны  төзү.

Текст типлары: сурәтләү һәм хикәяләү формасындагы текстлар, аларның үзенчәлекләре.

Котлау һәм хат язу. Язма сөйләмнең төгәллеген, дөреслеген һәм сәнгатьлелеген саклап, аерым текстлар төзү, бирелгән текстларны тикшерү, төзәтү, текстта синонимнар һәм антонимнар куллану.

Изложение һәм сочинениенең төп төрләре белән танышу (хәзергә билгеләмәләрен ятламыйча гына): бирелгән текстны тулысынча яки аерым файдаланып, төрле урыннарын (сүзләрен) сайлап язган изложение, сочинение элементлары булган изложение, хикәяләү-сурәтләү формасындагы сочинение һ.б.
I    СЫЙНЫФ

Телдән әзерлек чоры
Телдән әзерлек чорында түбәндәге темалар буенча сөйләшү (әңгәмә) оештыру: Танышу. Безнең мәктәп. Безнең гаилә.  Кеше. Уеннар. Безнең шәһәр (авыл).
Язуга куелган гигиена таләпләрен үзләштерү. Язганда бармакларның һәм кулларның хәрәкәтләнү үзенчәлекләрен үстерү. Дәфтәр битендә һәм сыйныф тактасында дөрес юнәлештә яза алу осталыкларын үстерү.

Сүзне өйрәнү объекты һәм анализлау материалы буларак кабул итү. Сүзнең мәгънәсенә төшенү.
Сүз һәм җөмләләрне аеру.  
Әлифба чоры
Хәрефләрдән иҗекләр төзү, аннан соң иҗекләрдән сүзләр, сүзләрдән сүзтезмәләр төзеп уку. Укучыларда сүзтезмәләрдән җөмләләр төзү күнекмәләре тәрбияләү. Сүзләрне иҗекләргә бүлү.

Эчтәлеген аңлап, кирәкле урыннарда паузалар белән сүз басымын дөрес куеп уку.

Әлифба чорында татар һәм рус телләрендә бердәй әйтелешле авазлар белән ([а], [о], [э], [ы], [б], [п], [д], [т], [ж], [ш], [з], [с], [и], [й], [л], [м], [н], [р], [у], [ф], [ц], [щ]) танышу, алар кергән сүзләрне дөрес уку.

 [w], [гъ], [къ], [х], [ч], авазларының әйтелеш үзенчәлекләре  белән танышу, бу аваз хәрефләрен язуда дөрес күрсәтү.

Татар телендәге [ә], [ө], [ү], [җ], [ң], [һ] авазлары кергән сүзләрне, сүзтезмәләрне һәм җөмләләрне дөрес уку.

Татар теле

Сөйләм.
Телдән һәм язма сөйләм, аралашу әдәбе белән танышу.

Сүз һәм иҗек.
Сүзләрне иҗекләргә бүлү. Иҗекләрне һәм сүзләрне дөрес әйтү һәм язу.

Авазлар һәм хәрефләр.
Алфавит. Баш хәрефтән языла торган сүзләр.

Сузык авазлар, аларның төрләре. Сүзләрне иҗекләргә бүлү, аларны юлдан-юлга күчерү. Тартык авазлар, аларның төрләре.

Сузык һәм тартык аваз хәрефләрен дөрес уку һәм язу.

Предметны, аның эшен, хәрәкәтен һәм билгесен белдергән сүзләр белән танышу. Аларның мәгънәләрен аңлату, сорауларын әйтү. 

Сүздән җөмләгә.  Җөмләләр ахырында куела торган тыныш билгеләре турында гомуми мәгълүмат. Сөйләмне барлыкка китерүдә җөмләнең әһәмияте. Анда сүзнең кем яки нәрсә турында баруын һәм алар турында нинди яңалык хәбәр ителүен белдерә торган кисәкләрне билгеләү. Аерым сүзләрдән җөмләләр төзү, сүзләр арасындагы бәйләнешне аңлату.

Әзер тексттан сүз, сүзтезмә һәм җөмләләрне дөрес итеп күчереп язу. Аннан соң аларны укытучы әйтүе буенча язу, ул тәкъдим иткән сүзләрдән сүзтезмә һәм җөмләләр төзеп язу.

Аерым темалар буенча өйрәнгән сүзләрне, сүзтезмә һәм җөмләләрне диктант итеп язу. Матур язу күнегүләрен үтәү. Сөйләм күнекмәләрен булдыру өстендә даими эшләү.
Сөйләм үстерү.
I сыйныф укучыларының белем, осталык һәм 
күнекмәләренә таләпләр
“Фонетика һәм графика” бүлекләре буенча

Авазлар белән хәрефләрне аерырга өйрәнү, сузык авазларның төрләрен үзләштерү, яңгырау һәм саңгырау тартык авазларны аеру. Татар алфавитындагы хәрефләрнең урнашу тәртибен белү, бирелгән сүзләрне алфавит тәртибендә язу, кирәкле мәгълүматны эзләп тапканда, алфавиттан файдалана белү.

Хәрефләрдән иҗекләр, иҗекләрдән сүзләр, сүзләрдән сүзтезмә һәм җөмләләр төзү, аларны дөрес итеп язу. Сүзләрне иҗекләргә бүлү, юлдан-юлга күчерү. Сүз басымын дөрес куеп уку.

“Орфоэпия” бүлеге буенча

Татар теленең үзенчәлекле сузык һәм тартык авазларын дөрес әйтү, бу авазларны белдергән хәрефләр булган сүзләрне дөрес уку. Татар теленең үзенчәлекле авазлары кергән сүзләрдәге аваз һәм хәрефләрне әйтү.
“Лексика” бүлеге буенча

Уку елы ахырында  I сыйныф укучылары «Телдән әзерлек чоры» өчен тәкъдим ителгән темалар буенча бирелгән сүзләрне аңлап, кара-каршы һәм монологик сөйләмдә кулланырга өйрәнә. Укытучы, сыйныфтагы укучыларның белем дәрәҗәләрен исәпкә алып, үрнәктә бирелгән сүзләрне үзгәртә ала.
“Морфология” бүлеге буенча
Җөмләләрдән исемнәрне, фигыльләрне, сыйфатларны табу (терминнар әйтелми). Баш хәреф белән языла торган исемнәр.
“Синтаксис” бүлеге буенча
Сүзтезмә һәм җөмлә белән танышу. Сүзтезмәдәге һәм җөмләдәге сүзләр бәйләнешен аңлау. Җөмлә ахырында куелган тыныш билгеләренең интонациягә бәйле булуын күрү.

II сыйныф

Авазлар һәм хәрефләр

Сузык авазлар һәм хәрефләр. Калын һәм нечкә сузыклар, аларны дөрес әйтү. Сузык авазларны белдерә торган хәрефләрнең дөрес язылышы.

Татар һәм рус телләрендә  [а], [э], [о], [ө], [ы]  авазларның әйтелеше, бу сузыкларны белдерә торган хәрефләрнең дөрес язылышы. я, ю, е хәрефләре, алар кергән сүзләрне дөрес уку һәм язу.

Тартык авазлар. Яңгырау һәм саңгырау тартыклар. Алар кергән сүзләрне дөрес әйтү һәм язу. [w], [гъ], [къ], [х], [ч] тартыкларын дөрес әйтү, аларны белдерә торган хәрефләрнең дөрес язылышы. Татар теленең үзенчәлекле тартыклары [җ], [ң], [һ]. Бу хәрефләр кергән сүзләрне дөрес әйтү һәм язу күнекмәләрен булдыру.

ц, щ хәрефләре булган сүзләрне дөрес уку һәм язу.

ъ һәм ь хәрефләре кергән сүзләрне дөрес уку һәм язу.

Сүз 
Сүзләрне иҗекләргә бүлү. Иҗекләрнең калынлыгы-нечкәлеге сузык авазларга бәйле булу.


Сүз тамыры. Аны табарга өйрәнү. Сүз ясагыч кушымчалар,тамырдаш сүзләр, кушма һәм парлы сүзләр белән танышу.
Сүзлек һәм аңлатмалы диктантлар язу.

Морфология
Исем. Аның мәгънәсе, сораулары турында белгәннәрне ныгыту. Исемнәрнең берлек һәм күплек сан формалары. Күплек сан кушымчаларының дөрес язылышы, аларны рус теле белән чагыштыру.
Ялгызлык исемнәр, аларның дөрес язылышы.

Фигыль. Аның мәгънәсе, сораулары белән танышу, аларны сөйләмдә дөрес куллану. Фигыльләрне  рус теле белән чагыштырып күрсәтү. Фигыльләрнең заман формалары турында төшенчә бирү.
Сыйфат. Аның мәгънәсе, сораулары белән таныштыру, аларны сөйләмдә дөрес куллану. 
Бирелгән җөмләләрдән, әзер тексттан өйрәнгән сүз төркемнәрен табу, андый сүзләрне русчадан татарчага тәрҗемә итү, сөйләмдә дөрес куллану.

 Синтаксис
Сүзләрдән сүзтезмә һәм җөмләләр төзү. Җөмләнең баш кисәкләре турында мәгълүмат бирү, аларның урнашу тәртибен күзәтү, аны рус теле белән чагыштыру. Бирелгән сүзләр белән сүзтезмәләр һәм җөмләләр төзү күнекмәләре тәрбияләү. Тәрҗемә күнекмәләре булдыру.

Ел буена үткәннәрне гомумиләштереп кабатлау.
Сөйләм үстерү.
II сыйныф укучыларының белем, осталык һәм 
күнекмәләренә таләпләр
“Фонетика, графика һәм орфоэпия” бүлекләре буенча

Калын һәм нечкә сузыкларны аеру, татар телендәге басымын дөрес куеп әйтү (уку).

Яңгырау һәм саңгырау тартыкларны аеру; ъ һәм ь хәрефләре булган сүзләрне дөрес уку һәм язу (кулъяулык, көньяк); я, ю, е хәрефләрен дөрес язу.

Сүзләрдәге авазлар һәм хәрефләрне аеру, аларның санын һәм төрләрен күрсәтү. Сөйләмдә татар әдәби теленә хас булган  орфоэпик нормаларны үтәү.
“Сүз төзелеше” бүлеге буенча

Сүзләрнең тамырын һәм кушымчасын билгеләү, тамырдаш сүзләр, кушма һәм парлы сүзләрне табу.
Мәгънәсен ачыкларга кирәк булган сүзләрне сүзлектән табып әйтү (күрсәтү).
“Морфология” бүлеге буенча

Сүз төркемнәреннән исем, фигыль һәм сыйфатларның мәгънәләрен аңлап, җөмлә эченнән табу. Исемнәрнең берлек һәм күплек сан формаларын аеру, фигыльләрнең юклык һәм заман кушымчаларын билгеләү, сыйфатланмышны табу, аның сыйфат белән бәйләнешен күзәтү. Өйрәнелә торган сүз төркемнәре кергән мәкаль-әйтем, табышмакларны ятлау (әйтү) һәм аларны язу.
“Синтаксис” бүлеге буенча
Җөмләнең баш кисәкләрен билгеләү, аларның урнашу тәртибен күзәтү. Җөмлә кисәкләре һәм сүз төркемнәре дигән төшенчәләрне аеру.

III  с ы й н ы ф  
Сүз 
Әйтелеш һәм мәгънә бердәмлеге буларак сүз, аның туры һәм күчерелмә мәгънәләре. Синонимнар, омонимнар һәм антонимнар. Аларны тексттан табу, сөйләмдә дөрес һәм урынлы куллана белү.

Сүзлекләр турында мәгълүмат бирү һәм алар белән эшләргә өйрәтү. Сүзлек диктантлары язу.

Сүз төзелеше һәм ясалышы 

Сүзнең нигезе һәм аның төрләре.
Кушымчлар. Татар һәм рус телләрендә сүзләргә кушымчаларның ялгану тәртибе. 

Морфология 
Исем турында өйрәнгәннәрне искә төшерү. Уртаклык һәм ялгызлык исемнәр. Исемнәрнең килеш белән төрләнүе турында мәгълүмат бирү. 
Сыйфат турында белгәннәрне искә төшерү һәм ныгыту. Синоним һәм антоним сыйфатлар. Аларны сөйләмдә дөрес куллану. Сыйфатларның җөмләдәге роле. Татар телендә сыйфат белән сыйфатланмышның бәйләнеше.

Сан. Аның мәгънәсе, сораулары, сөйләмдә дөрес куллану. Сан белән саналмышның бәйләнеше. Микъдар саннары.
Алмашлык. Зат алмашлыклары. Аларның мәгънәсе, килеш белән төрләнеше. Сорау алмашлыклары турында мәгълүмат бирү.

Фигыль турында өйрәнгәннәрне искә төшерү, аның заманнары. Хәзерге заман хикәя фигыльләрнең зат-сан белән төрләнеше, аларның сөйләмдә дөрес кулланылышы. Рус телендәге фигыльләрнең заманнары һәм зат-сан белән төрләнешендәге үзенчәлекләр.

Синтаксис

Өйрәнелгән сүз төркемнәрен  кулланып, сүзтезмә һәм җөмләләр төзү, аларны сөйләмдә дөрес куллану.

Әйтү максаты буенча җөмлә төрләре: хикәя, сорау, боеру һәм тойгылы җөмләләр. Җөмләнең баш кисәкләрен билгели белү.

Аергыч турында мәгълүмат бирү, аларны сөйләмдә дөрес куллану. Русча җөмләләрне татарчага тәрҗемә итү. 
Татар телендә җөмләдәге сүз тәртибе  (ия белән хәбәрнең, аергыч белән аерылмышның урыннары).

Ел буена үткәннәрне гомумиләштереп кабатлау.
Сөйләм үстерү.
III сыйныф укучыларының белем, осталык һәм күнекмәләренә таләпләр
“Сүз” бүлеге буенча
Сүзнең туры һәм күчерелмә мәгънәсен, күп мәгънәле булуын аеру. Синоним, омоним, антоним сүзләрне дөрес билгеләп, аларны сүзтезмә һәм җөмлә төзегәндә куллану.

Төрле типтагы сүзлекләр белән эшләү.
“Сүз төзелеше һәм сүз ясалышы” бүлекләре буенча
Сүз төзелешен тикшерү күнегүләре үтәү. Укытучы биргән сүзләрнең тамырын һәм кушымчасын табу. Алар белән җөмләләр төзү, сүзлек һәм аңлатмалы диктантлар язу. 
“Морфология” бүлеге буенча
Уртаклык һәм ялгызлык исемнәрне аеру, исемнәрне килеш белән төрләндерү; сыйфатларның сыйфатланмышка, саннарның саналмышка иярү  үзенчәлеген аңлау. Саналмышның татар телендә  берлек санда кулланылуы. Зат һәм сорау алмашлыкларын башка сүз төркемнәреннән аеру, аларны диалогик һәм монологик сөйләмдә куллану. Фигыльләрнең заманнарын билгеләү, хәзерге заман хикәя фигыльләрнең зат-сан белән төрләнешен язма һәм телдән сөйләмдә дөрес куллану. 
“Синтаксис” бүлеге буенча
III сыйныфта өйрәнелгән сүз төркемнәрен кулланып, сүзтезмә һәм җөмләләр төзү. Әйтү максаты буенча төрле җөмләләрне аеру, аларның ахырында тыныш билгеләрен кую.
Җөмләнең баш кисәкләрен табу, ия белән хәбәрнең урнашу тәртибен күзәтү. Иярчен кисәкләрдән аергычны билгеләү, аның аерылмышка иярү үзенчәлеген аңлау.

IV сыйныф 

Морфология 

Исем. Яңгырау, саңгырау һәм борын авазларына беткән исемнәрнең килеш белән төрләнеше. Аларның дөрес әйтелеше, язылышы һәм сөйләмдә дөрес кулланылышы. Исемнәрнең тартым белән төрләнүе турында мәгълүмат бирү.
Сыйфатның дәрәҗә формалары, аларның дөрес язылышы. Рус телендәге сыйфат дәрәҗәләреннән аермсы.

Сан. Тәртип саны. Аларның сөйләмдәге әһәмияте, дөрес куллану күнекмәләре. Татар телендә саналмышның кулланылу үзенчәлекләре.

Алмашлыклар. Күрсәтү һәм тартым алмашлыклары, аларның сөйләмдәге әһәмияте. Рус телендә бу алмашлыкларның мәгънәләрен  белдерү юллары. 

Фигыль. Боерык фигыль.
 Үткән һәм киләчәк заман хикәя фигыльләр. Аларның зат-сан белән төрләнеше. 

Хикәя фигыльләрнең барлык заман формаларын зат-сан белән төрләндерү, аларны сөйләмдә дөрес куллану. 

Синтаксис 

Җөмләнең баш кисәкләре. Иянең исем һәм зат алмашлыклары белән белдерелүе.

Хәбәрнең хикәя фигыль һәм сыйфатлар белән белдерелүе.

Җөмләнең иярчен кисәкләреннән тәмамлык турында мәгълүмат.

Җыйнак һәм җәенке җөмләләр.

Ел буена үткәннәрне гомумиләштереп кабатлау.
Сөйләм үстерү.
IV сыйныф укучыларының белем, осталык һәм 
күнекмәләренә таләпләр
“Фонетика һәм графика” бүлеге буенча
4 нче сыйныф ахырына аваз һәм хәреф арасындагы аерманы аңлау, өйрәнгән күләмдә авазларга характеристика бирү, алфавиттагы хәрефләрнең урынын белү, аны гамәли эштә куллану.
“Орфоэпия” бүлеге буенча
Дәресләрдә һәм көндәлек тормышта татар әдәби теленә хас булган әйтелеш нормасын саклау, авазларны һәм әйтү максаты төрле булган җөмләләрнең әйтелеш кагыйдәләрен үтәү.

“Лексика” бүлеге буенча
Синоним, омоним һәм антонимнарны сөйләмдә урынлы куллану, төрле сүзлекләрне гамәли эштә файдалану. IV сыйныф ахырында укучыларда төрле типтагы сүзлекләр белән эшләү күнекмәләрен үстерү.
“Сүз төзелеше һәм сүз ясалышы” бүлекләре буенча
Сүзләрнең тамырын, нигезен һәм кушымчаларын табу. Төрле сүз төркемнәрен (исем, сыйфат, фигыльләрне) ясаучы кушымчаларны күрсәтү.

Укытучы тәкъдим иткән сүзләрнең тамырын һәм ясагыч кушымчаларын билгеләү.
“Морфология” бүлеге буенча
Яңгырау, саңгырау һәм борын авазларына беткән исемнәрне килеш белән төрләндерү. Тартым белән төрләнгән исемнәрне сөйләмдә куллану. Исемнәргә морфологик анализ ясау күнекмәләре булдыру (уртаклык яки ялгызлык булуы, берлектә яки күплектә килүе, килеше, нинди җөмлә кисәге булып килүен күрсәтү). 
Сыйфатларның төрле дәрәҗә формалары (гади, чагыштыру, артыклык һәм кимлек). Дәреслектә һәм укытучы тарафыннан бирелгән сыйфатларның төрле дәрәҗә формаларын ясап, алар белән җөмләләр төзү.

Микъдар һәм тәртип саннарын билгеләү, аларны сөйләмдә дөрес куллану.

Күрсәтү һәм тартым алмашлыкларын телдән һәм язма сөйләмдә дөрес куллану.

Хикәя фигыльләрнең барлык заманнарын зат-сан белән төрләндереп, аларны телдән сөйләмдә, изложение һәм сочинение язганда дөрес куллану.
“Синтаксис” бүлеге буенча
Җөмләнең баш кисәкләрен табып, аларның нинди сүз төркеме белән белдерелүенә (иянең исем яки зат алмашлыгы, хәбәрнең хикәя фигыль яки сыйфат белән) мисаллар әйтү, укытучы күрсәткән (мөстәкыйль рәвештә укучы үзе тапкан) тексттан баш кисәкләрне билгеләү.

Җөмләнең иярчен кисәкләреннән аергычның сыйфат һәм сан белән белдерелүен күрсәтү. Тәмамлыкның төрле килештәге исемнәр белән белдерелүен билгеләү.

Җөмләгә синтаксик анализ ясау күнекмәләре булдыру (ия, хәбәр, аергыч һәм тәмамлыкны күрсәтә белү).

Җыйнак һәм җәенке җөмләләрне телдән һәм язма сөйләмдә дөрес куллану.

Этномәдәни һәм иҗтимагый-мәдәни компетенцияләрне 

булдыру һәм үстерү
Бу ике термин эчтәлеге буенча бер-берсенә бик якын. Хәзер яңа Стандарт буенча иҗтимагый-мәдәни компетенция төшенчәсе кулланыла башлады.

Укучыларның этномәдәни компетенциясен формалаштыру  беренче сыйныфтан ук үз халкы мәдәниятен өйрәтүдән башланырга тиеш, башка халыкларның мәдәниятен үзләштерү шуннан соң  гына максатка ярашлы була. Башка мәдәниятне аңлау һәм гомумкешелек кыйммәтләренә төшенү өчен, беренче чиратта, үзеңнең мәдәниятеңне белү таләп ителә. Шуңа күрә башта балаларны туган як тарихы, мәдәнияте, табигате белән таныштырып, аннан соң үз халкының рухи байлыгына, үткәненә кызыксыну уяту һәм хөрмәт тәрбияләү мөһим.

Башлангыч сыйныф укучыларының этномәдәни компетенцияләрен булдыруның төп юнәлешләре түбәндәгеләр: үз милләтеңә һәм башка милләтләргә хас булган этномәдәни кыйммәтләрне тану, кабул итә белү һәм өйрәнү; төрле милләтләрнең теле, мәдәнияте, тарихы, гореф-гадәтләре, традицияләре, яшәү рәвеше  турында мәгълүмат туплау; укучыларда гуманлы милли аралашу, сабырлык, ихтирамлылык сыйфатлары тәрбияләү; балаларда башка халык вәкилләре белән аралаша белү осталыгын булдыру һ.б. 

Этномәдәният өлкәсенә караган компетенция – телне милли-мәдәни яссылыкта үзләштерү, укучыларны сөйләмгә өйрәткәндә рухи, эстетик тәрбия һәм белем бирү чарасы буларак, милли үзенчәлекләрне чагылдырган текстлар белән эшләү, тормыш-көнкүреш, гореф-гадәт үзенчәлекләрен, сынлы сәнгать әсәрләрен, халык авыз иҗаты үрнәкләрен белү, татар сөйләм этикетына ия булу.

Иҗтимагый-мәдәни компетенция булдыру белем бирүнең яңа юнәлеше булып санала. Әлеге мәсьәләнең уңай чишелеше телне милли мәдәни яссылыкта өйрәтү белән бәйләнгән. Бала дәресләрдә үзенең һәм башка халыкларның мәдәниятләрен хөрмәт итәргә, аларны дөрес бәяләргә, төрле халыкларның мәдәни кыйммәтләрен үзара бәйләнештә карарга өйрәнсен. Өйрәнү материалына мондый мөнәсәбәт телгә һәм мәдәнияткә карата кызыксынучанлык, башка милләт вәкилләренә карата түземлелек тәрбияли. Тел дәресләре татар һәм рус халыкларының мәдәни традицияләре, гореф-гадәтләре, кыйммәтләре белән танышу өчен зур мөмкинлекләр тудыра.

Телне мәдәният белеме яссылыгында өйрәнү, мәдәнияткә караган текстлар файдалану, укучыларның тел белән мәдәният бәйләнеше турындагы белемнәрен  тирәнәйтергә мөмкинлек тудыра, яшь буында милли менталитет һәм милли үзаң булдыруда зур роль уйный, татар телен  чит тел буларак өйрәнүчеләрдә башка милләт вәкилләренә карата толерант булырга, аны үзеңнең рухи байлыкларың белән чагыштырып карарга һәм дөньяга карашыңны киңәйтерә ярдәм итә.
3. “ТУГАН ТЕЛ (ТАТАР ТЕЛЕ)”  ПРЕДМЕТЫНЫҢ 
ТЕМАТИК ПЛАНЫ
	Темалар

	Сәгать саны
	Укучыларның төп эшчәнлеге



	1 нче сыйныф



	Телдән әзерлек чоры.

Танышу.

Безнең мәктәп.

Безнең гаилә.

Кеше.

Уеннар.

Безнең шәһәр (авыл).
	11 (5)

1 (0)

2 (1)

2 (1)

2 (1)

2 (1)

2 (1)
	Язуга куелган гигиена таләпләрен үзләштерү. Язганда бармакларның һәм кулларның хәрәкәтләнү үзенчәлекләрен үстерү. Дәфтәр битендә һәм сыйныф тактасында дөрес юнәлештә язу осталыкларын үстерү.

	Әлифба чоры.

(Темалар “Әлифба” китабы буенча үтелә)


	32 (16)
	Хәрефләрдән иҗекләр төзү, аннан соң иҗекләрдән сүзләр, сүзләрдән сүзтезмәләр төзеп уку. Укучыларда сүзтезмәләрдән җөмләләр төзү күнекмәләре тәрбияләү. Сүзләрне иҗекләргә бүлү.

Эчтәлеген аңлап, кирәкле урыннарда паузалар белән сүз басымын дөрес куеп уку.

	Татар теле

Авазлар һәм хәрефләр: 

-сузык авазлар;

-тартык авазлар.

Алфавит.

Сузык һәм тартык аваз хәрефләрен дөрес уку һәм язу.

Кем? нәрсә? сорауларына җавап биргән сүзләр.

Баш хәрефтән языла торган сүзләр.

Нинди? соравына җавап биргән сүзләр.

Нишли? нишләде? сорауларына җавап биргән сүзләр.
	15 (7)

2 (1)

2 (1)

2 (1)

1 (0)

2 (1)

2 (1)

2 (1)

2 (1)


	Сузык Һәм тартык авазлар, аларның төрләрен билгеләү. 

Татар алфавитын өйрәнү. 

Предметны, аның билгесен һәм хәрәкәтен белдергән сүзләр белән танышу. Аларның мәгънәләрен аңлату, сорауларын әйтү,  алар белән җөмләләр төзү.

	Сүздән җөмләгә. 
	4 (2)
	Җөмләләр ахырында куела торган тыныш билгеләре турында гомуми мәгълүмат. Сөйләмне барлыкка китерүдә җөмләнең әһәмияте. Анда сүзнең кем яки нәрсә турында баруын һәм алар турында нинди яңалык хәбәр ителүен белдерә торган кисәкләрне билгеләү. Аерым сүзләрдән җөмләләр төзү, сүзләр арасындагы бәйләнешне аңлату.

Әзер тексттан сүз, сүзтезмә һәм җөмләләрне дөрес итеп күчереп язу. Аннан соң аларны укытучы әйтүе буенча язу, ул тәкъдим иткән сүзләрдән сүзтезмә һәм җөмләләр төзеп язу.

Аерым темалар буенча өйрәнгән сүзләрне, сүзтезмә һәм җөмләләрне диктант итеп язу. Матур язу күнегүләрен үтәү. Сөйләм күнекмәләрен булдыру өстендә даими эшләү.

	Сөйләм үстерү.

	4 (3)
	Текст төшенчәсе белән таныштыру. 

Җөмлә чикләрен билгеләү, җөмлә ахырына тыныш билгесен кую. Рәсем һәм бирелгән сүзләр белән телдән хикәя төзү. Сүзнең мәгънәсен билгеләү (башта укытучы ярдәмендә).

	Барлыгы:
	66 (33)
	

	2 нче сыйныф


	Кабатлау.
	5 (2)
	

	Авазлар һәм хәрефләр:

-сузык авазлар һәм аларның хәрефләре;

-сүзләрне иҗекләргә бүлү;
-тартык авазлар һәм аларның хәрефләре.

Сүз: 

-сүз тамыры;

-сүз ясагыч кушымчалар;

-тамырдаш сүзләр;

-кушма һәм парлы сүзләр.

Исем:

-берлек һәм күплек сандагы исемнәр;

- ялгызлык исемнәр.
Фигыль. Аның мәгънәсе һәм сораулары.

Сыйфат. Аның мәгънәсе һәм сораулары.

Сүз һәм җөмлә. Җөмләнең баш кисәкләре.


	17 (8)

6 (3)

2 (1)

9 (4)

12 (6)

3 (1)

3 (2)

2 (1)

4 (2)

6 (3)

3 (2)

3 (1)

8 (5)

4 (2)

10 (6)
	Исемнең мәгънәсе, сораулары турында белгәннәрне ныгыту. Исемнәрнең берлек һәм күплек сан формалары белән танышу. Күплек сан кушымчаларының дөрес язылышы, аларны рус теле белән чагыштыру. Ялгызлык исемнәр һәм аларның дөрес язылышын үзләштерү.
Фигыльнең мәгънәсе һәм сораулары турында белгәннәрне ныгыту. Фигыльләрнең заман формалары турында төшенчә бирү. Аларны рус теле белән чагыштырып күрсәтү.

Сыйфатның мәгънәсе, сораулары турында белгәннәрне ныгыту. Предметның төрле билгеләрен белдерә торган сүзләр буларак, аларны сөйләмдә дөрес куллану күнекмәләрен бирү.

Бирелгән җөмләләрдән, әзер тексттан өйрәнгән сүз төркемнәрен табу, андый сүзләрне русчадан татарчага тәрҗемә итү, сөйләмдә дөрес куллану.

Сүзләрдән сүзтезмә һәм җөмләләр төзү. Җөмләнең баш кисәкләре турында мәгълүмат бирү, аларның урнашу тәртибен күзәтү, аны рус теле белән чагыштыру. Бирелгән сүзләр белән сүзтезмәләр һәм җөмләләр төзү күнекмәләре тәрбияләү. Тәрҗемә күнекмәләре булдыру.

	Сөйләм үстерү.
	8 (3)
	

	Барлыгы:
	70 (35)
	

	3 нче сыйныф



	Кабатлау.
	5 (2)
	

	Сүз:

- сүзнең туры һәм күчерелмә мәгънәләре;

-синонимнар;

-омонимнар;

-антонимнар.

Сүзлекләр турында мәгълүмат.
	10 (5)

2 (1)

2 (1)

2 (1)

2 (1)

2 (1)
	Әйтелеш белән мәгънә бердәмлеге буларак сүз, аның туры һәм күчерелмә мәгънәләре. 

Синонимнар, омонимнар һәм антонимнар. Аларны тексттан табу, сөйләмдә дөрес һәм урынлы куллана белү.

Сүзлекләр турында мәгълүмат бирү һәм алар белән эшләргә өйрәтү. Сүзлек диктантлары язу.

	Сүз төзелеше һәм ясалышы.

Сүзнең нигезе һәм аның төрләре.
Кушымчалар.
	9 (5)
	Сүзнең нигезе һәм аның төрләре белән таныштыру. Татар һәм рус телләрендә сүзләргә кушымчаларның ялгану тәртибе.

	Исем. Берлек һәм күплек сандагы исемнәрнең килеш белән төрләнеше.
	6 (3)
	Берлек һәм күплек сандагы исемнәрнең килеш белән төрләнүе турында мәгълүмат бирү. 

	Сыйфат. Синоним һәм антоним сыйфатлар.
	4 (2)
	Синоним һәм антоним сыйфатлар белән таныштыру. Аларны сөйләмдә дөрес куллану. Сыйфатларның җөмләдәге роле. Татар телендә сыйфат белән сыйфатланмышның бәйләнеше.

	Сан. Аның мәгънәсе һәм сораулары.
Микъдар саннары.
	3 (2)
	Санның мәгънәсе, сораулары белән таныштыру. Аны сөйләмдә дөрес куллану. Сан белән саналмышның бәйләнеше. Сөйләмдә микъдар саннарын куллану.

	Алмашлык:

-зат алмашлыклары, аларның килеш белән төрләнеше;

-сорау алмашлыклары. 
	7 (4)

4 (2)

3 (2)
	Алмашлык турында гомуми мәгълүмат бирү. Зат һәм сорау алмашлыклары белән танышу. Аларның килеш белән төрләнеше. Алмашлыкларны сөйләмдә дөрес куллану күнекмәләрен бирү.

	Фигыль:

-хәзерге заман хикәя фигыльләрнең мәгънәләре, кушымчалары;

-аларның барлык-юклык формалары;

-хәзерге заман хикәя фигыльләрнең зат-сан белән төрләнеше.
	7 (4)

2 (1)

2 (1)

3 (2)


	Фигыль турында өйрәнгәннәрне искә төшерү, аның заманнары. Хәзерге заман хикәя фигыльләрнең зат-сан белән төрләнеше, аларның барлык-юклык формаларын сөйләмдә дөрес куллану. Рус телендәге фигыльләрнең заманнары һәм зат-сан белән төрләнешендәге үзенчәлекләр.

	Синтаксис:

-сүзтезмә һәм җөмлә;

-әйтү максаты буенча җөмлә төрләре: хикәя, сорау, боеру, тойгылы җөмләләр.

Җөмләнең иярчен кисәкләреннән аергыч.

Җөмләдә сүз тәртибе:

-баш кисәкләрнең урнашу тәртибе;

-аергыч белән аерылмышның урнашу тәртибе.

	11 (6)

2 (1)

4 (2)

2 (1)

1 (0)

2 (1)
	Өйрәнелгән сүз төркемнәрен кулланып, сүзтезмә һәм җөмләләр төзү, аларны сөйләмдә дөрес куллану.

Хикәя, сорау, боеру, тойгылы җөмләләрне сөйләмдә дөрес куллана белү күнекмәләре булдыру. Җөмләнең баш кисәкләрен билгели белү.

Аергыч турында мәгълүмат бирү, аларны сөйләмдә дөрес куллану. Русча җөмләләрне татарчага тәрҗемә итү. 

Татар телендә җөмләдә сүз тәртибе  (ия белән хәбәрнең, аергыч белән аерылмышның урыннарын билгеләү).

	Сөйләм үстерү.
	8 (2)
	Сөйләм эшчәнлеге төрләрен үзләштерү. Укучыларның актив һәм пассив сүзлек байлыгын арттыру. Программа күләмендә диалогик һәм монологик сөйләмгә ия булу. Укыту һәм тормыш ситуацияләрендә татар сөйләм әдәбе нормаларыннан файдалану. Текст өстендә эшләү.

	Барлыгы.
	70 (35)
	

	4 нче сыйныф



	Кабатлау.
	5 (2)
	

	Морфология.

Исем:

- яңгырау һәм саңгырау авазларга беткән исемнәрнең килеш белән төрләнеше;

- борын авазларына беткән исемнәрнең килеш белән төрләнеше;

-исемнәрнең тартым белән төрләнеше.
	10 (5)

3 (2)

3 (1)

4 (2)
	Яңгырау, саңгырау һәм борын авазларына беткән исемнәрнең килеш белән төрләнеше. Аларның дөрес әйтелеше, язылышы һәм сөйләмдә дөрес кулланылышы.

Исемнәрнең тартым белән төрләнүе турында мәгълүмат бирү.

	Сыйфат. Сыйфат дәрәҗәләре.
	6 (3)
	Сыйфатларның дәрәҗә формалары белән таныштыру, аларның дөрес язылышы. Рус телендәге сыйфат дәрәҗәләреннән аермасы.

	Сан. Тәртип саны.
	3 (2)
	Тәртип саннары белән таныштыру. Аларның сөйләмдәге әһәмияте, дөрес куллану күнекмәләре булдыру. Татар телендә саналмышның кулланылу үзенчәлекләре.

	Алмашлык:

-күрсәтү алмашлыклары;

-тартым алмашлыклары.
	4 (2)
	Күрсәтү һәм тартым алмашлыклары белән таныштыру, аларның сөйләмдәге әһәмияте. Рус телендә бу алмашлыкларның мәгънәләрен  белдерү юллары.

	Фигыль:

Боерык фигыль.
Хикәя фигыль:

-үткән заман хикәя фигыльләр, аларның зат-сан белән төрләнеше;

-киләчәк заман хикәя фигыльләр, аларның зат-сан белән төрләнеше.
	10 (6)

4 (2)

3 (2)

3 (2)
	Боерык фигыль, үткән һәм киләчәк заман хикәя фигыльләр белән таныштыру. Аларның зат-сан белән төрләнеше.

Хикәя фигыльләрнең барлык заман формаларын зат-сан белән төрләндерү, аларны сөйләмдә дөрес куллану. 

	Синтаксис:

-иянең исем һәм зат алмашлыклары белән белдерелүе;

-хәбәрнең хикәя фигыль һәм сыйфатлар белән белдерелүе;

-аергычның сыйфат һәм тәртип саннары белән белдерелүе.

Җөмләнең иярчен кисәкләреннән тәмамлык.

Җыйнак һәм җәенке җөмләләр.


	17 (9)

4 (2)

4 (3)

4 (2)

3 (1)

2 (1)
	Татар һәм рус телләрендә сүзтезмә һәм җөмлә, аларда сүзләрнең урнашу тәртибе.

Җөмләнең баш кисәкләре. Иянең исем һәм зат алмашлыклары белән белдерелүе.

Хәбәрнең хикәя фигыль һәм сыйфатлар белән белдерелүе.

Җөмләнең иярчен кисәкләреннән аергыч, аның сыйфат һәм тәртип саннары белән белдерелүе.

Тәмамлык турында мәгълүмат.

Җыйнак һәм җәенке җөмләләр белән таныштыру.

	Сөйләм үстерү.
	15 (6)
	Укучыларның актив һәм пассив сүзлек байлыгын үстерү. Монологик һәм диалогик сөйләм формаларына ия булу.

Үз фикереңне белдерү, аны дәлилләү. Сөйләшкәндә, сөйләм әдәбе үзенчәлекләрен саклау. Тәкъдим ителгән текстның планын төзү.



	Барлыгы:
	70 (35)
	


ЯЗМА ЭШЛӘРНЕҢ ЯКЫНЧА САНЫ

	Татар теле
	1 нче

сыйныф
	2 нче

сыйныф
	3 нче сыйныф
	4 нче сыйныф

	Сүзлек диктанты
	-
	2
	3
	4

	Өйрәтү һәм тикшерү диктанты
	-
	2
	3
	4

	Изложение 
	-
	-
	1
	1

	Сочинение 
	-
	-
	1
	1


РУС ТЕЛЕНДӘ ГОМУМИ БЕЛЕМ БЕЛЕМ БИРҮ ОЕШМАЛАРЫНДА “ТУГАН ТЕЛ (ТАТАР ТЕЛЕ)” УКЫТУ ПРЕДМЕТЫНЫҢ  
ҮРНӘК ЭШ ПРОГРАММАСЫ (V – IX сыйныфлар)

Татар теле – Татарстан Республикасының дәүләт теле. “Татарстан Республикасы халыклары телләре турында”гы закон (1992) нигезендә республикада гомуми урта белем бирү оешмаларында татар теле белән рус телләрен өйрәнү каралган. Димәк, татар теле – рус теле белән бергә милләтара аралашу, милләтләр дуслыгын ныгыту чарасы да. Ана телен камил дәрәҗәдә белү башка телләрне үзләштерү өчен ныклы нигез булып тора, аеруча төрки телләрдә сөйләшүче халыклар белән аралашу мөмкинлеге туа. Ана теле чынбарлыкны танып белү чарасы буларак, баланың акыл һәм иҗади сәләтен, абстракт фикерләү дәрәҗәсен, хәтерен үстерүне тәэмин итә, мөстәкыйль уку эшчәнлеген камилләштерергә, үзлектән белем алуга һәм шәхеснең үзен  җәмгыятьтә танытырга ярдәм итә.

Татар теленнән бирелергә тиешле белем күләме җәмгыятьнең иҗтимагый таләпләренә, тел гыйлеме үсешенә, ана теленең кулланылу мөмкинлекләренә туры китереп билгеләнә.


Рус телендә гомуми белем бирү оешмаларының V – IX сыйныф укучыларына ана теленнән белем бирүнең төп максаты – Стандарт  таләпләрен тормышка ашыру белән бергә укучыларда аралашу, лингвистик һәм этнокультура өлкәләренә караган компетенцияләрне булдыру. 
Укучыларның телдән һәм язма сөйләм буенча белем, осталыкка ия булу күрсәткечләре: аралашу универсаль уку гамәлләре (сөйләм эшчәнлеге төрләрен белү; өлкәннәр һәм иптәшләре белән татарча сөйләшү, фикерне логик эзлеклелектә җиткерү; аралашу вакытында телдән һәм язма сөйләм нормаларын саклау һ.б.), танып белү универсаль уку гамәлләре  (проблеманы билгеләү; сөйләмне логик эзлеклелектә оештыру; төрле чыганаклардан мәгълүмат эзләп табу; мәгълүматны эшкәртү, системага салу һәм адресатка җиткерү һ.б.), регулятив универсаль  уку гамәлләре (үзеңнең гамәлеңне алдан планлаштыру, кирәк булган очракта аны үзгәртү; үз-үзеңне тикшерү; үзеңнең эшчәнлегеңә бәя бирү һ.б.).
Ана теленә өйрәтүнең эчтәлеге шуңа яраклаштырылып төзелә һәм шул вакытта югарыда саналган компетенцияләр формалаша һәм үстерелә. 

Укытучы көндәлек эшендә таяна торган төп принциплар:
· психологик принциплар: кызыксындыру, аерым якын килү, баланың психологик һәм яшь үзенчәлекләрен исәпкә алу, фикерләү һәм сөйләм бердәмлеге;

· гомумдидактик принциплар: фәннилек, дәвамчанлык, теориянең практика белән бәйләнеше, аңлылык һәм активлык, аңлаешлылык һәм көч җитү, тәрбияви һәм үстерелешле укыту, күрсәтмәлелек;

· лингвистик принциплар: системалылык һәм аңа бәйле комплекслылык, функциональ-семантик, культурологик, минимумлаштыру;
· методик принциплар: аралашу, туган тел үзенчәлекләрен исәпкә алу, ситуатив-тематик, индивидуальлек, сөйләмә телгә алдан өйрәтү.
Укыту методлары һәм алымнары:
· методлар: күрсәтү, аңлату, туры юнәлеш (табигый, туры, “армия” методы, аудиолингваль, аудиовизуаль, “гувернантка методы”), аңлы юнәлеш (грамматик-тәрҗемә, аңлы-гамәли, аңлы-чагыштыру), эшчәнлек юнәлеше (катнаш, аралашу, интенсив);

· алымнар: тасвирлау, чагыштыру, күзәтү, проблемалы ситуацияләр булдыру, аңлатмалы-күрсәтү.
Укытуның төп максатлары һәм бурычлары түбәндәгеләр:
1. Укучыларда гражданлык һәм патриотизм хисләре тәрбияләү, телгә карата төп аралашу һәм белем туплау чарасы, мәдәни күренеш буларак, аңлы мөнәсәбәт булдыру.

2. Татар әдәби телен төрле өлкәләрдә һәм ситуацияләрдә куллану өчен, сөйләм-фикерләү эшчәнлеген, аралашуга караган осталык һәм күнекмәләрне камилләштерү, укучыларның сүзлек байлыгын һәм грамматик белемнәрен баету.

3. Татар теле, аның төзелеше, тормышның төрле өлкәләрендә һәм ситуацияләрдә кулланылышы, телнең төп нормалары, сөйләм әдәбе турында мәгълүмат алу.

4. Тел фактларын тану, анализлау, классификацияләү, тел нормалары ягыннан аларны бәяләү күнекмәләре булдыру; текст белән эшләү, мәгълүмат эзләү, тиешле белешмәне таба белү һәм аны үзгәртү.

5.  Телне өйрәнүгә карата башлангыч сыйныфларда нигез салынган кызыксынуны көчәйтү, үз милләтеңә, телеңә һәм мәдәниятеңә хөрмәт белән карау, шулай ук татар теле аша башка милләт вәкилләренә, аларның рухи мирасына мәхәббәт хисе тәрбияләү.
6. Сөйләм эшчәнлеге төрләре буенча ныклы күнекмәләр булдыру. Туган телдә матур һәм дөрес аралашырга өйрәтү.
7. Телдән һәм язма сөйләм осталыгы һәм күнекмәләрен камилләштерү. Көндәлек тормышта татар теле мөмкинлекләреннән тулысынча файдалана  белергә өйрәтү.
8. Татар теле ярдәмендә  өзлексез белем һәм тәҗрибә туплау.
9. Татар телен башка фәннәр буенча белем алу чарасы буларак кулланырга өйрәтү күнекмәләре булдыру. 
10. Укучыларны даими рәвештә татар милли мәдәнияте мирасына тарту.
11. Ана теле дәресләрендә белем бирү белән бергә тәрбияви бурычны да онытмау. Телебезнең тәрбияви мөмкинлекләрен ачу, укуга карата кызыксыну уяту. Изложение һәм сочинениеләрне дә тәрбияви бурычны күз уңында тотып яздыру.
12. Укучыларның логик фикерләү дәрәҗәсен үстерү. Аралашканда, фикерләрне ачык, аңлаешлы, эзлекле, стилистик яктан дөрес һәм төгәл итеп белдерү. Укучыларда ана телендә дөрес, матур итеп сөйләү һәм язу күнекмәләре тәрбияләү.
13. Дәреслек, өстәмә һәм белешмә әдәбият белән эш итү, уку, язу күнекмәләрен камилләштерү.
Күпчелек укучыларның рус телендә аралашуларын һәм башка фәннәрнең рус телендә үзләштерелүен истә тотып, темаларны үткәндә, татар теле фактларын рус телендәге үзенчәлекләре  –  охшаш яки аермалы яклары белән чагыштырып бару. 

Бәйләнешле сөйләмгә өйрәтү дәвамлы һәм мөһим бурычлардан санала.  Андый дәресләр укучыларны дөрес, матур, үтемле һәм аңлаешлы итеп сөйләргә, язарга, язганны укып аңларга һәм аңлата белергә, теге яки бу мәсьәләгә карата үз фикереңне белдерергә, иҗади эшләр белән шөгыльләнергә өйрәтү максатларын куя.

Ана теле дәресләрендә сөйләм телен үстерү, гадәттә, өч юнәлештә алып барыла.

Беренче юнәлеш телебезнең әдәби нормаларын үзләштерүдән гыйбарәт. 
Укучыларның сөйләм телен үстерүдәге икенче юнәлеш – аларның сүз байлыгын арттыруга һәм һәр сүзне урынын белеп куллануга ирешүне максат итеп куя. 
Сөйләм үстерүнең өченче юнәлеше – укучыларның әйтергә теләгән фикерен сөйләмә һәм язма формада, ягъни телдән һәм язма рәвештә, аңлаешлы һәм бәйләнешле итеп җиткерә белүләренә яки дөрес итеп сөйләшүләренә ирешү. Бу аралашканда, чыгышлар ясаганда, сочинение һәм изложениеләр язганда, әдәби әсәрләргә анализ биргәндә, дәрестә һәм сыйныфтан тыш чаралар вакытында тормышка ашырыла. 
Уку процессында укучы гомуми белем, осталык һәм күнекмәләрне алу эшчәнлегенә бәйле ысулларны камилләштерү мөмкинлегенә ия. Алар сөйләм эшчәнлеге төрләренә нигезләнә һәм сөйләм белән бергә фикерләү сәләтен үстерүне дә күзаллый. Ана теленә өйрәткәндә, укучыларның түбәндәге белем алу осталыклары камилләштерелә һәм үстерелә:

· аралашу осталыгы: барлык сөйләм эшчәнлеге төрләрен белү, телдән һәм язма сөйләм культурасына, тормышта тел мөмкинлекләреннән ирекле файдалану осталыгына ия булу;

· интелллектуаль осталык: чагыштыру һәм каршы кую, тиңләштерү, абстрактлаштыру, бәяләү һәм классификацияләү;

· оештыру осталыгы: эшчәнлекнең максатын билгели белү, аны планлаштыру, үз-үзеңә бәя бирү һәм үз-үзеңне тикшерү.

1. “ТУГАН ТЕЛ (ТАТАР ТЕЛЕ)” УКЫТУДАН  КӨТЕЛГӘН 
ПРЕДМЕТ НӘТИҖӘЛӘРЕ

Рус телендә гомуми белем бирү оешмаларында, татар телен туган тел буларак укытканда, Стандарт нигезендә түбәндәге таләпләр куела:

· укучыларны үз иленең гражданнары һәм патриотлары итеп тәрбияләү, аларны халыкның рухи, әхлакый һәм мәдәни кыйммәтләрен үзләштерердәй итеп үстерү;

· укучыларның рухи-әхлакый сыйфатларын булдыру, аларның гражданлык, иҗтимагый, шәхси үсешен тәэмин итү, яшь буынның иҗади сәләтен үстерү, сәламәтлеген саклау һәм ныгыту юнәлешендә эшләү; 

· ана теле буенча белем бирүдә эзлеклелекне тәэмин итү;

· балаларга төп белемне сыйфатлы итеп бирү, аларны җәмгыятьтә үз урынын табардай, төрле милләт вәкилләре арасында үзара дус һәм тату яшәрдәй  шәхес итеп тәрбияләү;

· белем һәм тәрбия биргәндә, укучыны кабатланмас аерым бер үзенчәлеккә ия булган шәхес итеп күзаллау;

· ана теле дәресләрендә үзләштергән белем һәм күнекмәләрне укучыларның үз сөйләмнәрендә дөрес һәм тиешенчә куллана белүләренә ирешү, орфоэпик, орфографик һәм пунктуацион яктан грамоталы шәхес итеп тәрбияләү;

· балаларда киләчәктә алачак һөнәрләренә аңлы караш тәрбияләү, аларның җәмгыятьтә үз урыннарын таба белүләренә ирешүдә ана теленең әһәмиятен аңлату;

· укучыларны шәхси, иҗтимагый, гаилә таләпләренә туры килердәй белем һәм күнекмәләр белән коралландыруны күз уңында тоту;

· балаларга  белем бирүне бердәй сыйфатлы итеп, шул исәптән физик мөмкинлекләре чикле булганнар да үзләштерердәй итеп  оештыру;

· укучылар ала торган  белем һәм тәрбиягә бердәй таләпләр белән якын килү, шәхесне киләчәк иҗимагый тормышта үз урынын табардай итеп тәрбияләү;

· уку-укыту эшендә дәрестән тыш формаларны да тиешенчә файдалану;

· төрле клублар, секцияләр, студия һәм түгәрәк эшләре аша укучыларның сәләтен ачыклау, аларга  һөнәри юнәлеш алуда ярдәм итү, укуда һәм җәмәгать эшләрендә катнашу аша сәләтле балаларны барлау һәм аларны алга таба үстерү, бу юнәлештә өстәмә белем бирү оешмаларының эшчәнлегенә таяну;

· уку-укыту эшен тиешенчә оештыруда укучылар белән бергә ата-аналар һәм киң җәмәгатьчелек фикерен дә исәпкә алу;

· укучыларда үзләре яши торган төбәккә (авыл, шәһәр, район, бистәгә) карата уңай мөнәсәбәт тәрбияләү, моның өчен ана  теле дәресләре белән бергә әдәбият, география, тарих һәм җәмгыять белеме һ.б. дәресләрне дә файдалану.
Предметны үзләштергәннән соң көтелгән нәтиҗәләр өч төрле юнәлештә билгеләнә: шәхси, метапредмет һәм предмет нәтиҗәләре. Хәзер без предмет нәтиҗәләренең кыскача эчтәлеген санап китәрбез.
Стандарт һәм укыту предметының үзенчәлекләре буенча предмет нәтиҗәләре түбәндәгеләрне тәэмин итәргә тиеш:

· укыту предметын нәтиҗәле өйрәнү һәм төрле милләтләр арасында формаль һәм формаль булмаган аралашу өчен кирәк булган дәрәҗәдә сөйләм эшчәнлеге төрләрен камилләштерү;

· белем алу процессында шәхеснең акыл һәм иҗади сәләтен үстерүдә  телнең мөһим урын алып торуын аңлау;

· ана теленең аралашу-эстетик мөмкинлекләрен файдалану;

· тел турындагы белемне системага салу, лингвистиканың төп төшенчәләрен үзләштерү;

· сүзгә төрле анализ ясау күнекмәләрен булдыру һәм үстерү (фонетик, морфемик, сүз  ясалышы, лексик, морфологик, синтаксик);

· ана теленең әдәби нормаларына (орфоэпик, лексик, грамматик, орфографик, пунктуацион) һәм  татар теленең сөйләм этикеты нормаларына ия булу, аларны телдән һәм язма сөйләм практикасында куллану тәҗрибәсен булдыру;

· тел һәм гомумкешелек кыйммәтләренә җаваплылык белән карау хисе тәрбияләү.
V – IX сыйныфларны тәмамлаучы укучыларның әзерлек дәрәҗәсенә таләпләр

 “Сөйләм эшчәнлеге. Аралашу” бүлеге буенча
Укучы түбәндәгеләрне өйрәнә:
· җәмгыятьтә ана теленең урынын, халыкара аралашу чарасы буларак рус теленең ролен аңлый;

· түбәндәге төшенчәләрнең мәгънәсен аера: телдән һәм язма сөйләм, монолог, диалог, сөйләм ситуациясе;

· сөйләмә телнең төп билгеләрен белә;

· фәнни, публицистик, рәсми-эш стильләренең үзенчәлекләрен билгели;

· текст һәм аның билгеләрен аера;

· татар әдәби теленең төп нормаларын, сөйләм әдәбе (этикеты) нормаларын саклый.

Укучы түбәндәгеләрне өйрәнү мөмкинлеген ала:

· сөйләм телен һәм төрле стильләрне аеру;

· текстның темасын һәм төп фикерен билгеләү;

· аңлашылмаган сүзләрнең мәгънәсен сүзлектән карап аңлату.
 “Фонетика, орфоэпия һәм графика” бүлекләре буенча

Укучы түбәндәгеләрне  өйрәнә:
· сүзләргә фонетик анализ ясый;

· татар теленең орфоэпик кагыйдәләрен саклап сөйләшүнең мөһимлеген аңлый;

· татар теленең орфоэпик сүзлегеннән, төрле белешмә чыганаклардан кирәкле мәгълүматны табып, аларны тиешле урында дөрес итеп кулланырга өйрәнә.
Укучы түбәндәгеләрне өйрәнү мөмкинлеген ала:


· сәнгатьле укуның төп чараларын аеру;
· проза һәм поэзия жанрларына караган текстларны сәнгатьле итеп уку;

· мультимедия формасындагы орфоэпик сүзлек һәм белешмә материаллардан кирәкле мәгълүматны эзләп табып, аны үзенә кирәк вакытта файдалана белү.

“Морфемика һәм сүз төзелеше” бүлекләре буенча

Укучы түбәндәгеләрне өйрәнә:
· сүзне морфемаларга бүлә;
· өйрәнелгән сүз ясалышы ысулларын билгели;
· бирелгән сүздән (тамырдан)  төрле  сүзләр ясый;
· морфемика һәм сүз ясалышын өйрәнү укучыны дөрес язарга, сүз төркемнәрен һәм җөмлә кисәкләрен танырга ярдәм итә.
Укучы түбәндәгеләрне өйрәнү мөмкинлеген ала:
· тамырдаш сүзләр арасындагы мәгънә бәйләнешен һәм чылбырын күрү;
· әдәби текстларда кулланылган сүз ясау элементларының сурәтләү чарасы буларак та  әһәмиятен аңлау;
· сүз ясалуга караган сүзлекләр һәм белешмә материалдан (мультимедия чараларыннан) кирәкле мәгълүматны табу;
· сүзнең дөрес язылышын һәм лексик мәгънәсен аңлату өчен, аның этимологик ягына игътибар итү.

“Лексикология һәм фразеология” бүлекләре буенча:

Укучы түбәндәгеләрне өйрәнә:
· сүзләргә лексик анализ ясый (мәгънәсенә бәйле позицияләрне ачыклый); 
· сүзләргә килеп чыгышы, кулланылу өлкәсе һәм дәрәҗәсе ягыннан чыгып бәя бирә;
· сүзләрне тематик төркемнәргә берләштерә;
· сүзләрнең синонимнарын һәм антонимнарын таба;
· фразеологик әйтелмәләрне таный;
· телдән һәм язма сөйләмдә лексик нормаларны саклый;
· лексик синонимия күренешенең кирәкмәгән кабатлаулардан саклавына төшенә һәм сөйләмне бәйләнешле итү чарасы буларак файдалана;
· сүзнең күчерелмә мәгънәсенә бәйле сурәтләү чараларын – метафора, эпитет һәм сынландыруны билгели;
· төрле лексик сүзлекләрдән (аңлатмалы, синонимнар, антонимнар, фразеологик) тиешенчә файдалана.
Укучы түбәндәгеләрне өйрәнү мөмкинлеген ала:
· татар теленең сүзлек составына гомуми классификация ясау;
· сүзнең лексик һәм грамматик мәгънәләрен аеру;
· төрле омонимнарны тану;
· үз (иптәшләренең) сөйләменең төгәллеге, сүзләрне урынлы һәм сәнгатьле итеп куллана белүең ягыннан бәяләү;
· публицистик һәм әдәби жанрдагы текстларда лексик-фразеологик чараларны тану, фәнни һәм махсус эш стилендә кулланыла торган лексик чараларны белү;
· төрле лексик сүзлекләрдән (аңлатмалы, синонимнар, антонимнар, чит тел сүзләре, фразеологик) һәм  мультимедия чараларыннан кирәкле мәгълүматны эзләп табу. 

 “Морфология” бүлеге буенча

Укучы түбәндәгеләрне өйрәнә:
· татар телендәге сүз төркемнәрен аера белә;
· сүзләрне аерым сүз төркеменә керүе ягыннан (морфологик яктан) тикшерә;
· сүз төркемнәренең төрле формаларын хәзерге татар әдәби теле нормалары кысаларында куллана;
· морфологик белем һәм күнекмәләрне сүзләрнең дөрес язылышына, башка төрле анализларга бәйле рәвештә куллана.
Укучы түбәндәгеләрне өйрәнү мөмкинлеген ала:
· морфологиянең сүзлек составын тикшерү;
· грамматик омонимнарны аеру; 
· публицистик һәм әдәби жанрдагы текстларда морфологик берәмлекләрне тану, фәнни һәм махсус эш стилендә кулланыла торган морфологик формаларны белү;
· төрле  сүзлекләрдән һәм  мультимедия чараларыннан морфологиягә кирәкле мәгълүматны эзләп табу. 

“Синтаксис” бүлеге буенча
Укучы түбәндәгеләрне өйрәнә:
· укучы синтаксисның төп берәмлекләреннән сүзтезмә һәм җөмләләрне, аларның төрләрен аерырга өйрәнә;
· сүзтезмә һәм җөмләләрне төзелеше һәм мәгънәләре, кулланылу үзенәлекләре ягыннан тикшерә;
· сүз төркемнәренең төрле формаларын хәзерге татар әдәби теле нормалары кысаларында куллана;
· укучылар синтаксистан булган белем һәм күнекмәләрен төрле ситуацияләрдә куллана белә.

Укучы түбәндәгеләрне өйрәнү мөмкинлеген ала:
· публицистик һәм әдәби жанрдагы текстларда синтаксик чараларны тану, фәнни һәм махсус эш стилендә кулланыла торган синтаксик чараларны белү;
· синтаксик конструкцияләрне функциональ-стилистик үзенчәлекләре ягыннан тикшерү, аларның сөйләмне сәнгатьле итү чарасы булуын аңлау.

“Орфография һәм пунктуация»  бүлекләре буенча

Укучы түбәндәгеләрне өйрәнә:
· язуда орфографик һәм пунктуацион нормаларны өйрәнелгән күләмдә файдалана;
· сүзнең дөрес язылышын телдән яки язма рәвештә аңлата;
· орфографик һәм пунктуацион хаталарны таба һәм төзәтә;
· орфографик сүзлекләрдән һәм белешмәләрдән кирәкле мәгълүматны таба һәм аларны язуда куллана.
Укучы түбәндәгеләрне өйрәнү мөмкинлеген ала:

· сөйләмдә орфографик һәм пунктуацион нормаларны саклауның әһәмиятен күрсәтә белү;
· орфографик сүзлекләрдән һәм белешмәләрдән (мультимедия чараларыннан)  кирәкле мәгълүматны табу һәм аларны язуда урынлы итеп куллану.

“Стилистика”  бүлеге буенча

Укучы түбәндәгеләрне өйрәнә:
· функциональ (фәнни, рәсми эш һәм публицистик) стильләр белән таныша, аларның жанр үзенчәлекләрен билгели;
· аудитория (иптәшләре) алдында чыгыш ясарга өйрәнә: аның темасын билгели, максат һәм бурычларын күрсәтә; 
· тел чараларын тыңлаучыларның яшь, психологик үзенчәлекләрен һәм сайланган теманың белем дәрәҗәсенә туры килүен һ.б. истә тотып сайлый.

Укучы түбәндәгеләрне өйрәнү мөмкинлеген ала:
· телдән һәм язма сөйләм арасындагы үзенчәлекләрне аңлау һәм аңлата белү;
· төрле стиль һәм жанрга караган текстлар белән эшләү (аларны билгеләнгән максаттан чыгып уку, мәгълүмати яктан кисәкләргә бүлеп эшкәртү);
· төрле характердагы текстларны татар теленнән рус теленә тәрҗемә итү, бу вакытта телдән һәм язма сөйләм нормаларын саклап эш итү.

“Тел һәм мәдәният” бүлеге буенча

Укучы түбәндәгеләрне өйрәнә:
· милли-мәдәни компонентка ия булган тел берәмлекләрен халык авыз иҗаты әсәрләреннән, тарихи темаларга язылган һәм матур әдәбият әсәрләреннән аерып ала;

· телне өйрәнү ил тарихын һәм мәдәниятен яхшырак белергә ярдәм итә дигән фикерне раслардай мисаллар таба;

· көндәлек тормышта һәм укуда татар сөйләм әдәбе кагыйдәләрен белеп тиешенчә куллана.

· Укучы түбәндәгеләрне өйрәнү мөмкинлеген ала:

· телнең халык мәдәнияте һәм тарихы белән аерылгысыз бәйләнештә булуын аерым мисаллар ярдәмендә тасвирлау;

· татар сөйләм әдәбе кагыйдәләрен Россиядә яшәүче башка халыкларның сөйләм әдәбе кагыйдәләре белән чагыштыру, аларга характеристика бирү.

Программаны үзләштерүдән көтелгән нәтиҗәләр
Аралашу эшчәнлегенә караган универсаль күнекмәләрдән түбәндәгеләрне ассызыклап китү урынлы булыр:

· төркем белән эшләү күнекмәләре алу. Укучының сыйныфташлары һәм укытучы белән бергәләп эшләү күнекмәләренә ия булуы, әхлакый һәм психологик яктан гамәли эш алымнарына өйрәтә;
· аралашу компетенциясе төрле бурычларны хәл итү алымнарын үзләштереп, телне өйрәнү башка кешеләр белән аралашуның нигезен тәшкил итүен истә тотарга да өйрәтә һәм шул максаттан чыгып, тормыш хәлләренә бәйле рәвештә иптәшең белән аралашу нормаларын һәм формаларын үзләштерүне дә күз уңында тота;
· телне өйрәнү сөйләм эшчәнлеген үстерүне алгы планга куя, бу исә укучыларның ана телен өйрәнгәндә аралашу компетенциясен истә тотып эш итәргә этәргеч ясый.
Татар телен өйрәнгәндә, укучыларның универсаль  танып-белү гамәлләрен булдыру һәм камилләштерү түбәндәге нәтиҗәләргә китерә:

· балалар проектлау-тикшеренү күнекмәләрен гамәли яктан үзләштерәләр;
· мәгънәсенә төшенеп уку һәм алган мәгълүмат белән эшли белү күнекмәләре булдыралар;

· танып-белү методын гамәли яктан куллана белергә өйрәнәләр, бу яктан телне өйрәнү дәресләрендә укучылар логик фикерләү алымнарына да ия булалар;
· әзер мәгълүмат чыганакларындагы фикерләрне системага салып, чагыштырып, тикшереп һәм гомумиләштереп, аларга мөстәкыйль аңлатмалар бирергә өйрәнәләр;

· аерым текстлар белән эшләгәндә, төп фикерне аерып алып, аны тезис рәвешендә кыска, җыйнак һәм төгәл итеп, график (таблица, схема, диаграмма) формасында җиткерәләр;

· таблица, схема һәм график рәсемнәрне тутыра яки тулыландыра беләләр. Моның өчен тел дәресләрендә мәгълүматны төрле чыганаклардан һәм заманча техник чаратлар ярдәмендә эзләп табалар, Интернет челтәреннән урынлы, чамасын белеп һәм дөрес итеп файдаланалар.

Укучыларның танып-белү компетенциясен үстергәндә түбәндәге нәтиҗәләргә ирешү күздә тотыла:

· ана теле дәресләрендә укучылар туган илнең, туган якның тарихын һәм географиясен, аның мәдәни мирасын һәм традицияләрен күзаллыйлар;

· тел дәресләрендә үтелә торган темаларга бәйле рәвештә туган илнең иҗтимагый-сәяси төзелешен, анда булып узган тарихи вакыйгаларны хронологик һәм фактик яктан, шуңа бәйле рәвештә дәүләт символлары  булып саналган герб, флаг һәм гимнны, дәүләт бәйрәмнәрен өйрәнәләр;

· илнең гражданнары буларак, үзләренең хокук һәм бурычларын,  милли традицияләрен, мәдәниятләрен, аларның кыйммәтләрен аңлыйлар.

2. “ТУГАН ТЕЛ (ТАТАР ТЕЛЕ)” УКЫТУ ПРЕДМЕТЫНЫҢ ЭЧТӘЛЕГЕ

V – IX сыйныфлар программасы укучыларда  аралашу, лингвистик һәм этнокультура өлкәләренә караган компетенцияләрне формалаштыруны һәм үстерүне күзаллый. 
Аралашу компетенциясен булдыру һәм үстерү

Аралашу компетенциясе ул – башкалар әйткәнне аңлау һәм үз фикереңне белдерү өчен тупланган белем, осталык, күнекмәләр җыелмасы; хәзерге татар әдәби теле нормаларына ия булу, сүз байлыгын, сөйләмнең грамматик ягын дөрес итеп үзләштерү; телдән һәм язма формада бәйләнешле сөйләм күнекмәләре булдыру.
Сөйләм.  Аралашу

Ана телендә иркен итеп сөйләшә һәм аралаша белү – мәдәниятлылыкның мөһим өлеше. 

Төрләре буенча сөйләм телдән һәм язма формада, диалогик һәм монологик сөйләм, турыдан-туры, турыдан-туры булмаган формаларда була.

Кулланылу өлкәсе буенча сөйләм көнкүреш өлкәсенә, иҗтимагый-мәдәни, фәнни (фәнни-укыту), иҗтимагый-сәяси, рәсми-эшлекле аралашу даирәләренә карый.

Сөйләм ситуациясе һәм аның төп берәмлекләре буенча катнашучылар өчен (адресант һәм адресат), алдан әзерләнеп һәм әзерләнмичә, рәсми һәм рәсми булмаган формаларда була.

Аралашу шартлары: дөрес (уңышлы) аралашу, уңышсыз аралашуның сәбәпләре һәм аны булдырмау юллары ачыклана.

Сөйләм эшчәнлеге

Эшчәнлек буларак сөйләм. Сөйләм эшчәнлеге төрләре: ишетеп аңлау, сөйләү, уку һәм язу.
У к у

Уку шәхеснең аралашу-иҗтимагый эшчәнлегенә карый. Китап белән эшләү культурасы. Уку төрләренә ия булу: эчтән һәм кычкырып уку, тәрҗемә итеп һәм тәрҗемәсез уку, әзерлекле һәм әзерлексез уку, дәрестә һәм өйдә уку. Дәреслек һәм башка чыганаклар белән эшләү алымнары (массакүләм мәгълүмат чаралары, Интернет).

И ш е т е п   а ң л а у

Ишетеп аңлау (аудирование) икенче төрле итеп әйткәндә, сөйләмне тыңлап аңлау. Аның өч этабы бар: фрагментар, эчтәлекне һәм мәгънәне аңлау. Зур булмаган (300 сүзгә якын) әдәби, публицистик, укыту-фәнни, фәнни-популяр эчтәлектәге текстларны тыңлап аңлау.

С ө й л ә ү

Сөйләү – эчке сөйләмнең тышкы сөйләмгә күчермәсе. Иҗтимагый-мәдәни, әхлакый-эстетик, иҗтимагый-көнкүреш, укыту һәм башка темалар турындагы сөйләмне аңлау. Диалогта катнашу.

Я з у

Ишеткән һәм язган текстның эчтәлеген язма формада тулы, кыскача, аннотация яки тезис формасында хәбәр итә белү. Язу – аралашу һәм тикшерү чарасы. Язмача, контроль биремнәр ярдәмендә тел материалын үзләштерү дәрәҗәсен тикшерү. Язма формадагы күнегүләр: рецептив һәм продуктив, тел материалын активлаштыру. Иҗтимагый-мәдәни, әхлакый-эстетик, иҗтимагый-көнкүреш, уку-укытуга караган темаларга үз фикерләреңне язу. Сочинениеләр һәм изложениеләр язу. 

Т е к с т

Аның мәгънәви һәм композицион бөтенлеге. Текстның төп фикере – тема. Текстка анализ ясау.

Т е л н е ң  ф у н к ц и о н а л ь  т ө р л ә р е

Сөйләмә тел, функциональ  стильләр һәм аларның жанрлары.
С ө й л ә м   к у л ь т у р а с ы
Сөйләм культурасы турында төшенчә һәм аның төп өлешләре. 

V сыйныф
Терәк сүзләрне  кулланып, хикәя төзү.

Өйрәнгән сүз төркемнәрен файдаланып, яраткан ел фасылы турында, әзер план буенча хикәя язу.

Хикәя һәм сорау җөмләләрне файдаланып, укыган китап яки караган спектакль буенча кара-каршы сөйләшү (диалог) оештыру.

Хикәя һәм сорау җөмләләрне файдаланып, укылган яки тыңланган әдәби әсәрдән өзек буенча  план төзү.

Бирелгән репликалардан логик яктан бәйләнешле диалог төзеп язу.

Бирелгән фразеологик әйтелмәләрне бер телдән икенче телгә тәрҗемә итү.

Изложение  һәм сочинение  язарга өйрәнү.
Төрле характердагы диктантлар язу.

VI сыйныф

Юл йөрү кагыйдәләрен белүне күрсәткән 7–8 репликадан торган диалог төзү.

Әти-әниеңә яки туганнарыңа рәхмәт хисләре белән сугарылган хат язу.

Газетага табигатьне саклауның әһәмияте турында мәкалә язу.

Укучыларның тормыш тәҗрибәсеннән чыгып, өйрәнелгән сүз төркемнәрен файдаланып, кечкенә хикәяләр төзү.

Әдәбият дәресләрендә өйрәнелгән әсәрләрне кулланып, сочинениеләр язу.

Сүз төркемнәрен өйрәнүгә бәйле грамматик биремле диктантлар язу.
Төрле сүз төркемнәре кергән җөмләләрне татарчадан русчага һәм русчадан татарчага тәрҗемә итү. Сүзлекләр куллану.

Уңай сыйфатларны тәрбияләү максатыннан чыгып сайланган текстлар буенча изложениеләр язу.

VII сыйныф
Яратып укыган берәр әдәби әсәрнең төп герое турында “мин” урынына “син” яки “ул” алмашлыкларын кулланып  сөйләү.

Мәктәптә уздырылачак берәр чара турында белдерү язу.

Бәйрәм белән  котлау тексты язу.

Грамматик биремле контроль диктантлар язу.

Рәсемгә карап, хикәя төзү.

Төрле типтагы грамматик биремле диктантлар язу.
Программа буенча өйрәнелә торган  әдәби әсәрләрдән алынган өзекләрне файдаланып, изложениеләр язу.
Мөстәкыйль сүз төркемнәреннән төзелгән җөмләләрне тәрҗемә итү.
Экскурсиядә һәм төрле спектакль-концертларда, мәктәптә уздырылган бәйрәм кичәләрендә алган  тәэсирләр турында сочинениеләр язу.

Текст эчтәлегенә туры китереп план төзү һәм аның буенча сөйләү.

Тормыш-көнкүреш темаларына диалоглар һәм монологлар төзү.

Бирелгән текстның эчтәлеген орфоэпик нормаларны саклаган хәлдә сөйли белү.

VIII сыйныф
Укыган әдәби әсәр героена адресланган хат язу.

Тормышта үрнәк булырдай берәр кеше турында очерк язу.

Концертка яки театрга баргач алган тәэсирләр турында сөйләшү, диалогик һәм монологик сөйләм үрнәкләрен табу.

Татар һәм рус телләрендәге гади җөмләләрне төзелешләре ягыннан чагыштыру.

Әдәби геройларга телдән яки язмача характеристика бирү.

Татар телендәге сүз тәртибе үзенчәлекләре булган кыска текстларны тәрҗемә итү.
Экологик темага сочинение элементлары булган изложениеләр язу.
Үтелгән темалар кергән грамматик биремле диктантлар язу.
Сыйныфтан тыш укылган әдәби әсәрләргә таянып, сочинениеләр язу.

IX сыйныф
Туган телне камил белүнең зарурлыгы турында  сыйныф  алдында чыгыш ясау.

Соңгы вакытта булган берәр вакыйга турында фикер алышу, диалогик һәм монологик сөйләм төзү.

Яраткан берәр шагыйрь иҗатына кыскача күзәтү ясау.

Бирелгән сюжет буенча хикәя язу.

Берәр әхлакый темага анкета уздыру өчен, сораулар төзү.

Татар һәм рус телләрендәге җөмләләрне бер телдән икенче телгә тәрҗемә итү күнегүләрен үтәү.

IX сыйныфта өйрәнелгән кушма җөмлә синтаксисы буенча биремнәр кергән диктантлар язу.

Төрле эш кәгазьләре (белдерү, гариза, ышаныч кәгазе һ.б.) үрнәкләрен язу.

Иптәшеңнең язма эшен телдән яки язмача бәяләү.

Тел һәм лингвистик компетенцияләрне  булдыру һәм үстерү 
V сыйныф 

Башлангыч сыйныфларда үткәннәрне кабатлау.
Фонетика, орфоэпия, графика һәм орфография.
Сузык авазлар, аларның сөйләмдәге үзгәреше.
Иҗек калыплары.

Тартык авазларның сөйләмдәге үзгәрешләре.
я, ю, е хәрефләренең дөрес язылышы.

ъ һәм ь хәрефләренең дөрес язылышы.

Лексика һәм лексикография.
Лексика турында гомуми мәгълүмат. Сүзнең лексик мәгънәсе. Сүзләрнең туры һәм күчерелмә мәгънәләре.

Татар теленең үз сүзләре. Алынма сүзләр. Һөнәрчелек сүзләре. Актив һәм пассив сүзләр. Искергән сүзләр. Яңа сүзләр. Фразеологизмнар.

Сүзлекләр, аларның  төзелү принциплары һәм алардан дөрес файдалану.
Cүз төзелеше һәм сүз ясалышы.
Сүз тамыры.

Сүз ясый торган кушымчалар.

Сүз формасын үзгәртә торган кушымчалар.

Сүз ясалу ысуллары: 

-ясагыч кушымчалар ярдәмендә сүз ясалу;

-сүзләрне кушу яки теркәү ярдәмендә сүз ясау;

-сүзләрне кыскарту юлы белән яңа сүз ясалу.

Сөйләм үстерү.
V сыйныф укучыларының белем, осталык һәм 
күнекмәләренә таләпләр

· тел белеменең өйрәнгән бүлекләренә караган терминнарны аңлау;
· аңлатмалы, фразеологик, орфографик һәм тәрҗемә сүзлекләрдән файдалану;

· өйрәнгән темаларга бәйле тыныш билгеләрен кую;

· сурәтләү характерындагы текстларны укып, эчтәлеген сөйләгәндә, төрле сүз төркемнәрен урынлы һәм дөрес куллану;

· төрле затларны, предметларны, җәнлекләрне сурәтләү характерындагы текстлар төзү өчен, өйрәнгән сүз төркемнәрен тиешенчә файдалану.

VI сыйныф 

Морфология. Сүз төркемнәре турында гомуми мәгълүмат.
Исем.  Исем турында үткәннәрне кабатлау һәм тирәнәйтү.
Исемнәрнең тартым белән төрләнеше. Тартымлы исемнәрнең килеш белән төрләнеше. Исемнәрнең төрле ысуллар белән ясалышы.

Сыйфат.  Сыйфат турында үткәннәрне кабатлау һәм тирәнәйтү.

Асыл һәм нисби сыйфатлар. Аларның  җөмләдә кулланылышы.
Сыйфатларның төрле ысуллар белән ясалышы.

Рәвеш  турында гомуми мәгълүмат. Рәвеш төркемчәләре, аларның җөмләдә кулланылышы.
Рәвешләрнең ясалышы.
Сан. Сан турында үткәннәрне кабатлау һәм тирәнәйтү.

Сан төркемчәләре: чама саны, бүлем саны, җыю саны, аларның җөмләдә кулланылышы.
Саннарның ясалышы, аларның дөрес язылышы.

Алмашлык. Алмашлык турында үткәннәрне кабатлау һәм тирәнәйтү. Билгеләү алмашлыклары, билгесезлек алмашлыклары, юклык алмашлыклары. Аларның җөмләдә кулланылышы.

Сөйләм үстерү.
VI сыйныф укучыларының белем, осталык һәм 
күнекмәләренә таләпләр:

· уку елы ахырына өйрәнгән тел берәмлекләрен сөйләмдә дөрес куллануны үзләштерү;

· 6 нчы сыйныфта өйрәнгән сүз төркемнәрен җөмләдә табып, аның үзенчәлекләрен аңлату, дөрес язылышын күрсәтү;

· укытучы биргән темага, өйрәнгән сүз төркемнәрен файдаланып, изложение яки сочинениеләр язу, аны орфографик һәм пунктуацион яктан дөрес итеп формалаштыру;

· темалар буенча укытучы биргән сорауларга телдән ачык һәм төгәл итеп җаваплар бирү;

· дәреслектә бирелгән төрле жанрдагы күнегү текстларын сәнгатьле итеп һәм орфоэпик нормаларга туры китереп уку.

VII сыйныф 
Морфология.
Фигыль.  Фигыль турында үткәннәрне кабатлау һәм тирәнәйтү. Шарт фигыль, аның зат-сан белән төрләнеше, җөмләдә кулланылышы.

Хәзерге, үткән һәм киләчәк заман сыйфат фигыльләр. Аларның сөйләмдә кулланылышы.

Хәл фигыль һәм аның формалары.

Исем фигыль.

Инфинитив.
Фигыльләрнең ясалышы.

Аваз ияртемнәре турында гомуми мәгълүмат. Аларның ясалуы, морфологик-синтаксик үзенчәлекләре. Аваз ияртемнәренең сөйләмдә кулланылышы.
Хәбәрлек сүзләр. Аларның формалары һәм җөмләдә кулланылышы.
Бәйлекләр. Аларның төркемчәләре. Бәйлекләр һәм бәйлек сүзләрнең җөмләдә кулланылышы.
Теркәгечләр турында гомуми мәгълүмат. Аларны төркемләү.

Татар һәм рус телләрендә теркәгечләрнең уртак яклары, аларның сөйләмдә кулланылу үзенчәлекләре.
Кисәкчәләр. Аларның төркемчәләре, дөрес язылышы һәм сөйләмдә кулланылышы.
Ымлыклар. Аларның төркемчәләре һәм дөрес язылышы.
Сөйләм үстерү.
VII сыйныф укучыларының белем, осталык һәм 
күнекмәләренә таләпләр:

· өйрәнгән темаларга караган тел берәмлекләрен телдән һәм язма сөйләмдә тиешенчә куллана белү;

· өйрәнгән сүз төркемнәренең сөйләмдә кулланылу үзенчәлекләрен аңлау, аларны табигать күренешләрен, аерым предмет һәм кешеләрне телдән һәм язмача тасвирлаганда файдалана белү;
· синтаксис дәресләрендә алган белемнәрне тиешенчә файдаланып, укылган өзекнең эчтәлеген сөйләү;
· укытучы биргән тексттагы җөмләләрдән кирәкле морфологик берәмлекләрне таба белү;
· тел дәресләрендә өйрәнгән темаларга караган берәмлекләрне татарчадан русчага һәм русчадан татарчага тәрҗемә итү күнегүләрен үтәү;
· изложение һәм сочинение язганда, орфографик һәм пунктуацион нормаларны саклап эш итү.
VIII сыйныф
Синтаксис.
Җөмләнең баш кисәкләре. Аларның исемнәр һәм зат алмашлыклары белән белдерелүе (кабатлау).

Җөмләнең иярчен кисәкләреннән аергыч һәм тәмамлык, аларның төрле сүз төркемнәре белән белдерелүе (кабатлау).

Хәл һәм аның төрләре. Хәлләрнең аерымлануы һәм алар янында тыныш билгеләре

Татар телендә җөмлә кисәкләренең урнашу тәртибе, аның рус телендәге сүзләрнең урнашу тәртибеннән аермалы яклары. 
Гади җөмлә турында башлангычта үткәннәрне кабатлау һәм тирәнәйтү.
Әйтү максаты буенча җөмлә төрләре.  Хикәя җөмлә, сорау җөмлә, боеру җөмлә һәм тойгылы җөмләләр (кабатлау) һәм алар янында куела торган тыныш билгеләре. 

Ике составлы һәм бер составлы җөмләләр. Җыйнак һәм җәенке  җөмләләр.

Эндәш сүз һәм кереш сүзләр. Аларның үзенчәлекләре һәм җөмләдәге урыны. Эндәш һәм кереш сүзләр янында тыныш билгеләре. 

Раслау һәм инкяр җөмләләр, аларның сөйләмдә  кулланылышы. 

Сөйләм үстерү.
VIII сыйныф укучыларының белем, осталык һәм 
күнекмәләренә таләпләр:

· телдән һәм язма сөйләмдә өйрәнгән синтаксик берәмлекләрне урынлы куллану;

· укыган әсәрнең эчтәлеген сөйләгәндә яки караган спектакль турында фикер алышканда, җөмлә кисәкләренең урнашу тәртибен саклау, үз фикереңне яки мөнәсәбәтеңне туган телдә мөстәкыйль рәвештә белдерү;
· гади җөмләләрнең төрле формаларын кулланып, дәрестә өйрәнелә торган тема турында сөйләү, аларга караган мисаллар әйтү (язу);
· гади җөмләләргә синтаксик анализ ясаганда, телдән һәм язмача аңлату, җөмлә кисәкләрен шартлы билгеләр белән күрсәтү.
IХ сыйныф 
Синтаксис буенча VIII сыйныфта өйрәнгәннәрне кабатлау.
Кушма җөмлә синтаксисы һәм сөйләм культурасы.
Гади һәм кушма җөмләләр.
Кушма җөмлә турында гомуми төшенчә. Кушма җөмлә составындагы җөмләләрнең бәйләнеш төрләре.

Кушма җөмлә төрләре. Тезмә кушма җөмләләр. Теркәгечле һәм теркәгечсез тезмә кушма җөмләләр, алар янында тыныш билгеләре.
Иярченле кушма җөмләләр турында гомуми мәгълүмат. Аналитик иярченле кушма җөмләләр. Синтетик иярченле кушма җөмләләр. Аналитик һәм синтетик иярченле кушма җөмләләрдә бәйләүче чаралар һәм тыныш билгеләре.

Иярчен җөмләләрнең мәгънә ягыннан төрләре. Җөмлә кисәкләре белән иярчен җөмлә төрләре арасындагы мәгънә бәйләнеше. 
Иярчен ия җөмләләр. Иярчен хәбәр җөмләләр.

Иярчен аергыч җөмләләр. Иярчен тәмамлык җөмлә​ләр.
Иярчен хәл җөмләләр: иярчен вакыт, иярчен урын, иярчен рәвеш, иярчен күләм, иярчен сәбәп, иярчен максат, иярчен шарт һәм иярчен кире җөмләләр.
Текст һәм пунктуация.

Текст турында гомуми төшенчә. Туры һәм кыек сөйләм, алар  янында тыныш билгеләре.

Сөйләм үстерү.
Төп гомуми белем бирү оешмасын тәмамлаучы

укучыларның белем,  осталык һәм күнекмәләренә таләпләр
Фонетика буенча:

· сузык һәм тартык авазларның классификациясен, рәт, аңкау һәм ирен гармониясе үзенчәлекләрен белү һәм сөйләмдә дөрес куллану;
· иҗек калыпларын, сүзләрне дөрес басым белән әйтү. Җөмләләрдә логик басымны дөрес билгеләү, тиешле интонация белән сөйләү;

· аваз һәм хәрефләрне аеру.  Алфавитны истә калдыру;

· орфоэпик, орфографик, аңлатмалы һәм тәрҗемә сүзлекләрдән файдалану.

Лексика һәм лексикография буенча:

· татар теленең сүзлек составын өйрәнгән күләмдә бәяли белү;
· сүзләрне һәм фразеологизмнарны урынлы куллану, аларның мәгънәләренә аңлатма бирә белү;

· синоним, омоним һәм антонимнарны дөрес куллану;

· төрле типтагы сүзлекләрнең төзелү принципларын белү.

Сүз төзелеше һәм сүз ясалышы буенча:

· сүзләрнең мәгънәле кисәкләренә аңлатма бирә белү. 

· тамырдаш сүзләр табу. Сүзләрне төзелеше һәм ясалышы буенча тикшерү;
· татар телендә сүзләрнең ясалыш ысулларын өйрәнгән күләмдә аңлату.

Морфология буенча:

· сүз төркемнәрен лексик-грамматик мәгънәсе, морфологик һәм синтаксик билгеләре буенча аера һәм таный белү;
· өйрәнелгән сүз төркемнәре белән җөмләләр һәм текстлар төзү, телдән һәм язма сөйләмдә аларны урынлы файдалану. Сүз төркемнәренең төрле ысуллар белән ясалышын белү.

Синтаксис буенча:

· сүзтезмәне җөмләдән аера белү. Сүз төркеме белән җөмлә кисәген дөрес билгеләү;

· төрле җөмлә кисәкләре, эндәш һәм кереш сүзләр кергән җөмләләр төзү;
· өйрәнгән тел берәмлекләрен файдаланып, мөстәкыйль рәвештә текстлар төзү;
· туры һәм кыек сөйләмне дөрес куллану, алар кергән җөмләләр төзү;

· кушма җөмләләрнең схемасын төзү;

· текстның үзенчәлекле билгеләрен белү;

· җөмләдәге сүз тәртибен билгеләү.

Пунктуация буенча:

· җөмләдә һәм текстта тыныш билгеләре куелырга тиешле урыннарны дөрес табу;

· бирелгән җөмлә һәм текстта куелган тыныш билгеләренә аңлатма бирү;

· диалог, туры һәм кыек сөйләм, эндәш сүзләр һәм кереш сүзләр янында тыныш билгеләрен куя белү.

Сөйләм эшчәнлеге буенча:

· үз тәҗрибәңнән чыгып, диалогик һәм монологик сөйләм оештыра белү;

· укыган яки тыңлаган текстның эчтәлеген сөйләү, планын төзү;

· бирелгән план буенча сочинение язу;

· әдәби геройларны сурәтләп бирү;

· каралган спектакль буенча телдән яки язма формада хикәя төзү;

· программа буенча укылган китапның эчтәлеген сөйләү яки язу;

· эш кәгазьләреннән гариза, белдерү, ышаныч кәгазе һ.б. язу;

· укытучы биргән яки укучы үзе сайлаган китапка аннотация язу;

· сочинение элементлары булган изложениеләр язу;

· стилистик хаталары булган җөмләләрне яки текстны төзәтү;

· татарчадан русчага яки русчадан татарчага тәрҗемә итү күнегүләре эшләү.
Этномәдәни һәм иҗтимагый-мәдәни компетенцияләрне 

булдыру һәм үстерү
Бу бүлеккә караган материалларны өйрәнү аралашу, тел һәм лингвистик компетенцияләрне гамәлгә ашырганда башкарыла һәм аны укытучы үзе оештыра. 
Тел һәм мәдәният. Телдә халык тарихы һәм мәдәниятенең чагылышы.

Татар сөйләм әдәбенә караган сүзләр, аларны урынлы куллану.

Төрле жанрга караган халык авыз иҗаты әсәрләреннән, әдәби һәм тарихи вакыйгаларны яктырткан текстлардан милли-мәдәни эчтәлекле берәмлекләрне табу, аларның мәгънәләрен төрле сүзлекләр ярдәмендә аңлату.

Төрле халыкларның тормыш-көнкүрешен чагылдырган сүзләрне файдалану.

Әкиятләр буенча эшләнгән мультимедиа чараларын (электрон ресурслар, Интернет) файдалану.
Иҗтимагый-мәдәни компетенция түбәндәге осталыкларны булдыруны күзаллый:

· өйрәнелә торган телнең мәдәни нормаларын һәм традицияләрен белү;

· иҗтимагый-мәдәни шартларга туры килгән уңайлы аралашу стилен сайлау;

· иҗтимагый-мәдәни эчтәлектәге ыгы-зыгыларны булдырмау һәм, килеп чыккан очракта, аларны уңай хәл итә белү;

· җәмгыятьтә, гаиләдә һәм эштә шәхеснең үз урынын белүе;

· өйрәнгән телдә аралашканда, сабырлык, түземлелек  күрсәтү һәм әңгәмәдәшкә ихтирамлы булу һ.б.

3. “ТУГАН ТЕЛ (ТАТАР ТЕЛЕ)” УКЫТУ ПРЕДМЕТЫНЫҢ 
ТЕМАТИК ПЛАНЫ

	Программаның төп темалары
	Сәгать саны
	Укучыларның төп эшчәнлеге

	5 нче cыйныф



	Башлангыч сыйныфларда үткәннәрне кабатлау.
	3 (2)
	I-IV сыйныфларда өйрәнгән материалны телдән һәм язма сөйләмдә дөрес куллану.

	Фонетика, орфоэпия, графика һәм орфография.

Сузык авазлар, аларның сөйләмдәге үзгәреше. 

Иҗек калыплары.

Тартык авазлар, аларның сөйләмдәге үзгәрешләре.

Аваз һәм хәреф төшенчәләре. Алфавит.

я, ю, е хәрефләренең дөрес язылышы.

ъ һәм ь хәрефләренең дөрес язылышы.
	24 (12)

4 (2)

3 (1)

7 (3)

3 (2)

4 (2)

3 (2)
	Авазларны төркемнәргә аеру. Сузык һәм тартык авазларның сөйләмдәге үзгәрешләрен  билгеләү. Орфографик сүзлекне файдалану. Сүзнең аваз-хәреф составын чагыштыру. Сүзлекләрдән һәм энциклопедияләрдән кирәкле мәгълүматны табу өчен, алфавитны файдалану. 

	Лексика һәм лексикография.
Лексика турында гомуми мәгълүмат. 
Сүзнең туры һәм күчерелмә мәгънәләре.

Татар теленең үз сүзләре.

Алынма сүзләр.

Һөнәрчелек сүзләре.

Актив һәм пассив сүзләр.

Искергән сүзләр.

Яңа сүзләр.

Фразеологизмнар.

Сүзлекләр. 
	17 (8)

1(1)

1 (1)

2 (1)

1 (0)

2 (1)

1 (0)

1 (0)

2 (1)

2 (1)

2 (1)

2 (1)
	Фикерне һәм хисне белдерүдә сүзнең әһәмиятен аңлау.Сүзнең лексик мәгънәсенә төшенү.

Бер һәм күп мәгънәле сүзләрне, туры һәм күчерелмә мәгънәле сүзләрне аеру. 

Телдән сөйләмдә алынма сүзләрне, һөнәрчелек сүзләрен, актив һәм пассив сүзләрне файдалану, искергән һәм яңа сүзләрне куллану.

Сөйләмдәге фразеологик әйтелмәләрне тану һәм урынлы куллану.
Төрле сүзлекләрдән кирәкле мәгълүматны табу.  

	Сүз төзелеше һәм сүз ясалышы.
Сүз тамыры.

Сүз ясый торган кушымчалар.

Сүз формасын үзгәртә торган кушымчалар.

Сүз ясалу ысуллары: 

-ясагыч кушымчалар ярдәмендә сүз ясалу;

-сүзләрне кушу яки теркәү ярдәмендә сүз ясау; сүзләрне кыскарту юлы белән яңа сүз ясалу.


	18 (9)

2 (1)

4 (2)

3 (1)

2 (2)

4 (2)

3(1)


	Ясагыч кушымчаның сүз тамырын һәм кушымчаларны мәгънәле кисәкләр буларак, исем, сыйфат, фигыльләрне  ясагандагы әһәмиятен аңлау. Сүзләрне мәгънәле кисәкләргә бүлү. 

Өйрәнелгән сүз төркемнәреннән исемнәрнең, сыйфатларның һәм фигыльләрнең ясалыш ысулларын аеру.

Телдән сөйләмдә һәм язуда сүз төзелеше  һәм сүз ясалышы буенча булган белем һәм күнекмәләрне ныгыту.

	Сөйләм үстерү.
	11 (6)
	Сөйләмне  стилистик һәм орфоэпик яктан дөрес итеп оештыру. Укучыларның актив һәм пассив сүзлек байлыгын үстерү. Диалогик һәм монологик сөйләм формаларына ия булу. Үз фикереңне белдерү, аны нигезләү. Кешеләр белән аралашканда, татар сөйләм әдәбе үзенчәлекләрен саклауга ирешү.

	Барлыгы:
	70 (35)
	

	6 нчы сыйныф



	Кабатлау.
	2 (1)
	

	Морфология.  
Сүз төркемнәре турында гомуми мәгълүмат. Исем.  Тартымлы исемнәрнең килеш белән төрләнеше. Аларның җөмләдә кулланылышы. Исемнәрнең ясалышы.
	56 (28)

14 (7)
	Сүз төркемнәрен аера белү, аларны телдән һәм язма сөйләмдә урынлы куллана белү күнекмәләрен үстерү. 

Ике телгә хас булган морфологик күренешләрнең үзенчәлекләрен аңлау.

	Сыйфат. Асыл һәм нисби сыйфатлар. Аларның  җөмләдә кулланылышы. Сыйфатларның ясалышы.
	10 (5)
	Сүз төркемнәренең матур әдәбият әсәрләрендә кулланылу үзенчәлекләрен аңлау, алардан өйрәнелгән сүз төркемнәренә мисаллар табып, сөйләмдә куллана белү осталыгына ирешү.

	Рәвеш. Рәвеш төркемчәләре. Аларның  җөмләдә кулланылышы. Рәвешләрнең ясалышы.
	14 (7)
	Рәвешләр белән таныштыру, аларның сыйфатлар белән уртак һәм аермалы якларын күрсәтү, сөйләмдә куллана белү күнекмәләрен булдыру һәм үстерү.

	Сан. Бүлем, чама һәм җыю саннары. Аларның җөмләдә кулланылышы. Саннарның ясалышы.
	10 (5)
	Сөйләмдә сан сүз төркеменең кулланылу үзенчәлекләрен үзләштерү.

	Алмашлык. Билгеләү, билгесезлек һәм юклык алмашлыклары. Аларның  җөмләдә кулланылышы.
	10 (5)
	Алмашлык төркемчәләрен бәйләнешле сөйләмдә куллана белү осталыгын үстерү.

	Сөйләм үстерү.
	12 (6)
	Диалогик һәм монологик сөйләм күнекмәләренә ия булу. Үз фикереңне белдерү һәм аны дәлилләү өчен, төрле сүз төркемнәрен файдалана белү. Татар телен начаррак белүчеләр белән аралашканда, татар сөйләм әдәбе үзенчәлекләрен саклау.
Тәкъдим ителгән текстның планын төзү. Әзер план буенча  текст төзү.

	Барлыгы:
	70 (35)
	

	7 нче сыйныф



	Кабатлау.
	2 (1)
	

	Морфология.

Фигыль.  Шарт фигыль, аның зат-сан белән төрләнеше, җөмләдә кулланылышы.

Хәзерге, үткән һәм киләчәк заман сыйфат фигыльләр. Аларның сөйләмдә кулланылышы.

Хәл фигыль һәм аның формалары.

Исем фигыль.

Инфинитив.
Фигыльләрнең ясалышы.


	58 (29)

7 (3)

8 (4)

8 (4)

6 (3)

6 (3)
3 (1)
	Өйрәнелә торган сүз төркемнәреннән фигыльләрне аера, аларны телдән һәм язма сөйләмдә урынлы куллана белү күнекмәләрен үстерү. 

Төрле сүз төркемнәренең матур әдәбият әсәрләрендә кулланылу үзенчәлекләрен аңлау, алардан өйрәнелгән сүз төркемнәренә мисаллар табып, сөйләмдә куллана белү осталыгына ирешү.

	Аваз ияртемнәре. Аларның ясалышы, сөйләмдә кулланылышы.
	3 (2)
	Аваз ияртемнәренең мөстәкыйль сүз төркемнәре белән уртак билгеләрен үзләштерү, аларның җөмләдә кулланылу очракларына мисаллар табып, телдән һәм язма сөйләмдә куллану. 

	Хәбәрлек сүзләр. Аларның җөмләдә кулланылышы.
	3 (2)
	Хәбәрлек сүзләрнең мәгънәләрен аңлап, төрләнү үзенчәлекләрен сөйләмдә куллану.

	Бәйлекләр. Аларның төркемчәләре. Бәйлекләр һәм бәйлек сүзләрнең җөмләдә кулланылышы.
	5 (3)
	Татар телендә бәйлек һәм бәйлек сүзләрнең әһәмиятен, урынын аңлау, сөйләмдә дөрес куллана белү.

	Теркәгечләр. Аларның төркемчәләре, сөйләмдә кулланылу үзенчәлекләре.
	4 (2)
	Теркәгечләрнең төркемчәләрен һәм сөйләмдә кулланылу үзенчәлекләрен үзләштерү.

	Кисәкчәләр. Аларның төркемчәләре, дөрес язылышы һәм сөйләмдә кулланылышы.
	4 (2)
	Кисәкчәләрнең мәгънә төркемчәләрен, бәйләнешле диалогик һәм монологик сөйләмдә кулланылу очракларын һәм дөрес язылышын истә калдыру.

	Ымлыклар. Аларның төркемчәләре һәм дөрес язылышы, һәм сөйләмдә кулланылышы..
	3 (1)
	Ымлыкларның сөйләмдәге әһәмиятен, дөрес язылышын һәм кулланылу мөмкинлекләрен үзләштерү.

	Сөйләм үстерү.
	10 (5)
	Диалогик һәм монологик сөйләм формаларына ия булу. Үз фикереңне белдерү һәм аны дәлилләү өчен, төрле сүз төркемнәрен куллана белүгә ирешү. Татар телендә аралашканда, сөйләм әдәбе үзенчәлекләрен саклау.
Текст белән эшләү: аңа исем бирү, планын төзү. Тәкъдим ителгән план буенча текст төзү. Русча текстларны татарчага, татарчаларын русчага тәрҗемә итү күнекмәләрен үстерү.

	Барлыгы:
	70 (35)
	

	8 нче cыйныф



	Кабатлау.
	2 (1)
	

	Синтаксис. 

Җөмләнең баш кисәкләре. (кабатлау).

Җөмләнең иярчен кисәкләреннән аергыч һәм тәмамлык (кабатлау).

Хәл һәм аның төрләре. Хәлләрнең аерымлануы һәм алар янында тыныш билгеләре

Татар телендә җөмлә кисәкләренең урнашу тәртибе, аның рус телендәге сүзләрнең урнашу тәртибеннән аермалы яклары. 
Гади җөмлә турында башлангычта үткәннәрне кабатлау һәм тирәнәйтү.
Әйтү максаты буенча җөмлә төрләре.  Хикәя җөмлә, сорау җөмлә, боеру җөмлә һәм тойгылы җөмләләр (кабатлау) һәм алар янында куела торган тыныш билгеләре. 

Җыйнак һәм җәенке  җөмләләр.

Эндәш сүз һәм кереш сүзләр. Аларны сөйләмдә куллану үзенчәлекләре. Эндәш һәм кереш сүзләр янында тыныш билгеләре. 

Раслау һәм инкяр җөмләләр, аларның сөйләмдә  кулланылышы. 


	60 (29)

6 (3)

6 (3)

20 (10)

6 (3)

4 (2)

4 (2)

3 (1)

7 (3)

4 (2)


	Синтаксисның төп төшенчәләреннән баш һәм иярчен кисәкләрнең белдерелүен аңлау, аларның сөйләмдә кулланылуына төшенү; җөмләнең грамматик нигезен табу; татар һәм рус телләрендә җөмлә кисәкләренең урнашу тәртибен күзәтү; гади җөмлә төрләрен ачыклау; модаль кисәкләрне билгеләү һәм тыныш билгеләрен дөрес кую күнекмәләрен үстерү; телдән һәм  язма сөйләмдә гади җөмләләрнең өйрәнелгән төрләрен, җөмлә кисәкләрен диалогик һәм монологик сөйләмдә куллана белү. 

	Сөйләм үстерү.
	8 (5)
	Диалогик һәм монологик сөйләм формаларына ия булу. Үз фикереңне белдерү  һәм аны дәлилләү. Татар телен начаррак белүче кешеләр белән аралашканда, татар сөйләм әдәбе үзенчәлекләрен саклау.
Текст өстендә эшләү: аңа исем бирү, планын төзү. Тәкъдим ителгән план буенча текст төзү.

	Барлыгы:
	70 (35)
	

	9 нчы cыйныф


	Кабатлау.
	2 (1)
	

	Кушма җөмлә һәм сөйләм культурасы. 

Гади һәм кушма җөмләләр.
	61 (29)

4 (2)
	Гади һәм кушма җөмләләрне билгели, аларны телдән һәм язма сөйләмдә мөстәкыйль рәвештә куллана белү.

	Кушма җөмлә турында гомуми төшенчә. Кушма җөмлә составындагы җөмләләрнең бәйләнеш төрләре. 
	6 (3)
	Кушма җөмләләр белән танышу, алар составындагы җөмләләрнең төрлечә бәйләнү очракларын аңлау, сүзләр һәм җөмләләр арасындагы бәйләнеш төрләрен күзәтү.

	Кушма җөмлә төрләре. Тезмә кушма җөмләләр. Теркәгечле һәм теркәгечсез тезмә кушма җөмләләр, алар янында тыныш билгеләре. 
	8 (4)
	Составындагы җөмләләрнең бәйләнеше төрләреннән чыгып, теркәгечле һәм теркәгечсез тезмә кушма җөмләләр,  күптезмәле  кушма җөмләләрне диалогик һәм монологик сөйләмдә файдалану, аларны мөстәкыйль рәвештә төзү күнекмәләренә ия булу.

	Иярченле кушма җөмләләр турында гомуми мәгълүмат. Аналитик иярченле кушма җөмләләр. Аларда бәйләүче чаралар һәм тыныш билгеләре.
	7 (3)
	Аналитик иярченле кушма җөмләләрнең бәйләүче чаралары һәм аларда кулланыла торган тыныш билгеләрен дөрес кую күнекмәләрен үзләштерү.

	Синтетик иярченле кушма җөмләләр. Аларда бәйләүче чаралар һәм тыныш билгеләре.
	7 (3)
	Татар сөйләменең үзәген тәшкил иткән синтетик иярченле кушма җөмләләрнең үзенчәлекләренә төшенү, телдән һәм язма сөйләмдә аларны куллана белүгә ирешү.

	Иярчен җөмләләрнең мәгънә ягыннан төрләре. Җөмлә кисәкләре белән иярчен җөмлә төрләре арасындагы мәгънә бәйләнеше. 
	4 (2)
	Җөмлә кисәкләре белән иярчен җөмлә төрләре арасындагы мәгънә бәйләнешен аңлау. Терминнар арасындагы уртаклыкны һәм  сорауларын аңлап куллана белү. Татар һәм рус телләрендә иярченле кушма җөмләләрнең төзелеш үзенчәлекләрен аңлау; кушма җөмләләргә синтаксик анализ ясау.

	Иярчен ия җөмләләр. Иярчен хәбәр җөмләләр. Иярчен аергыч җөмләләр. Иярчен тәмамлык җөмлә​ләр. Иярчен хәл җөмләләр: иярчен вакыт, иярчен урын, иярчен рәвеш, иярчен күләм, иярчен сәбәп, иярчен максат, иярчен шарт һәм иярчен кире җөмләләр.
	21 (10)
	Татар әдәби тенең төп нормаларына ия булу; дөрес итеп сөйләшүнең зыялы кешеләргә хас булган билге икәнлеген аңлау; ана теленә хөрмәт белән карау; төп әйтелеш кагыйдәләрен һәм сүз басымының урынын белү; орфоэпик яктан үзеңнең һәм башка кешеләр сөйләмен анализлау һәм бәяләү; сөйләмеңә төзәтүләр кертү; сөйләм культурасын булдыру өчен, татар әдәби телендәге лексик байлыкның мөһимлеген аңлау; хәзерге татар әдәби теле нормалары турында мәгълүматны төрле чыганаклардан алу.

Текстларны татарчадан русчага һәм русчадан татарчага тәрҗемә итү күнегүләрен үтәү.

	Текст һәм пунктуация. Текст турында гомуми төшенчә. Туры һәм кыек сөйләм һәм  янында тыныш билгеләре.
	4  (2)
	Сөйләмдә туры һәм кыек сөйләмне куллана белү. Алар янында куела торган тыныш билгеләрен урынлы куллану

	Сөйләм үстерү.
	7 (5)
	Тәкъдим ителгән план буенча  төрле текстлар язу: сочинение элементлары белән изложение, сочинение-хикәяләү һ.б.
Аудитория алдында чыгыш ясый белү: тема сайлау, максат һәм бурычларны дөрес итеп кую, тыңлаучыларның кызыксыну даирәсен истә тоту.

	Барлыгы:
	68 (34)
	


ЯЗМА ЭШЛӘРНЕҢ ЯКЫНЧА САНЫ 

	Эш төрләре
	5 нче сыйныф
	6 нчы сыйныф
	7 нче сыйныф
	8 нче

 сыйныф
	9 нчы сыйныф

	Диктант
	4 (2)

	4 (2)
	4 (2)
	4 (2)
	4 (2)

	Изложение 
	2 (1)
	2 (1)
	2 (1)
	2 (1)
	2 (1)

	Сочинение 
	2 (1)
	2 (1)
	2 (1)
	2 (1)
	2 (1)

	Барлыгы
	8 (4)
	8 (4)
	8 (4)
	8 (4)
	8 (4)


РУС ТЕЛЕНДӘ ГОМУМИ БЕЛЕМ БЕЛЕМ БИРҮ ОЕШМАЛАРЫНДА “ТУГАН ТЕЛ (ТАТАР ТЕЛЕ)” УКЫТУ ПРЕДМЕТЫНЫҢ  ҮРНӘК ЭШ ПРОГРАММАСЫ  (Х – XI сыйныфлар)

Рус телендә гомуми белем бирү оешмаларының X – XI сыйныфларында укучы татар балаларына ана теленнән төзелгән эш программасы да Федераль дәүләт белем бирү стандартына нигезләнеп төзелде. Ул Стандартның эчтәлеген конкретлаштыра һәм, укытуның максатларыннан чыгып, укучыларга белем һәм тәрбия бирүнең, аларны үстерүнең гомуми юнәлешләрен билгели, дәреслек төзүчеләр өчен нигез булып тора.

Рус телендә гомуми белем бирү оешмаларының  югары сыйныфларында укучы татар балаларына ана теленнән урта (тулы) гомуми белем бирү түбәндәге бурычларны  хәл итүне күздә тота:
· укучыларда гражданлык һәм патриотик хисләр тәрбияләү;

· татар халкына хас булган рухи, әхлакый һәм мәдәни төшенчәләр турында мәгълүмат бирүне дәвам итү; 

· ана теле үзенчәлекләрен аңлау аша башка милләтләр белән аралашу культурасына ия булу;

· укучыларда җәмгыяви яктан җайлашу һәм сөйләм барышында аралашучыга уңай йогынты ясау осталыгын үстерү  һәм камилләштерү;
· хезмәткә әзер булу, булачак һөнәрне аңлы рәвештә сайлау; 
· үз-үзеңдә оешканлык тәрбияләү, мәгълүмат ала белү осталыгын  һәм күнекмәләрен үстерү;

· телне тамгалар системасы һәм иҗтимагый күренеш буларак үзләштерү; 
· ана теле нормаларын саклап, тормышның төрле ситуацияләренә бәйле рәвештә аралашу-аңлашу өлкәсенә караган  белем алу;

· тел берәмлекләренә танып, аларны тикшерә, чагыштыра алу һәм аралашуда урынлы куллану күнекмәләрен камилләштерү;

· ана теленнән алган белем һәм күнекмәләрне укучыларның үз сөйләмендә куллана алуларына ирешү; 
· текст белән эшләү, аннан кирәкле мәгълүматны сайлап ала белү һәм аны тиешенчә үзгәртә алу күнекмәләрен үстерү; 
· дәресләрдә алган белемнәрне аралашуның төрле өлкәләрендә урынлы һәм дөрес итеп куллана белү; 
· укучыларның орфографик һәм пунктуацион грамоталылыгын үстерү.
Күрсәтелгән бурычлар аралашу, лингвистик, этномәдәни һәм иҗтимагый-мәдәният өлкәсенә караган компетенцияләрне булдырганда һәм үстергәндә тормышка ашырыла.
Программа шәхеснең гомуми культурасын шәхси һәм танып белү сыйфатларын яки универсаль уку гамәлләрен үстерүне күзаллый.
1. “ТУГАН ТЕЛ (ТАТАР ТЕЛЕ)” УКЫТУДАН  КӨТЕЛГӘН 
ПРЕДМЕТ НӘТИҖӘЛӘРЕ
Стандарт һәм укыту предметының үзенчәлекләре нигезендә планлаштырылган предмет нәтиҗәләре түбәндәгеләр:

· телнең тормышта, җәмгыятьтә, дәүләттә тоткан роле турында күзаллау булдыру; рус теле, ана теле, чит тел һәм чит әдәбиятны өйрәнү  аркылы милли һәм  бөтендөнья мәдәнияте кыйммәтләренә якынаю;

· уку процессында һәм сыйныфтан тыш чараларда төрле формаларда, төрле темаларга ирекле аралашу мөмкинлеген булдыру;

· татар теленә карата уңай мөнәсәбәт булдыру, ана телен яхшы белүнең кирәклеген аңлау, аны дөрес итеп куллануга омтылу;

· татар теленең Татарстан Республикасында дәүләт теле буларак практик әһәмиятенә төшенү;

· татар теле нормаларына ия булу (орфоэпик, лексик, грамматик, орфографик, пунктуацион) һәм  сөйләм культурасы кагыйдәләрен саклап укыганда, тормышның төрле  ситуацияләрендә, аларны аралашу максатыннан чыгып,  дөрес файдалана белү; үз сөйләмеңнең сыйфатына игътибар бирү;

·  грамоталы язуга, төп орфографик һәм пунктуацион осталыкка ия булу;

· фонетика, графика, лексика, морфемика, грамматика, орфография төшенчәләрен, алар турындагы кагыйдәләрне  куллана белү һәм шулай ук телнең төп берәмлекләрен (аваз, хәреф, сүз, җөмлә, текст) табу, тану, чагыштыра белү осталыгына ия булу.

Шәхеснең телдән һәм язма сөйләмне камил дәрәҗәдә белүе, аның гомуми культура дәрәҗәсенең югары икәнлеге турында сөйли.

Программаны гамәлгә ашырудан көтелгән нәтиҗәләр

Өлкән сыйныф укучыларының татар телен белү дәрәҗәсе түбәндәге таләпләргә туры килергә тиеш:

· телнең төп функцияләрен белү;

· “сөйләм ситуациясе”, “әдәби тел”, “тел нормалары” һ.б. шундый төшенчәләрне аңлау;

· тел берәмлекләренең һәм тел ярусларының үзара бәйләнеше һәм билгеләрен үзләштерү;

· татар әдәби теленең орфоэпик, лексик, грамматик, орфографик һәм пунктуацион нормаларын белү;

· иҗтимагый-мәдәни, фәнни, рәсми-эш һәм тормыш көнкүреш өлкәсенә караган сөйләм әдәбе нормаларын куллана белү;

· телдән һәм язма сөйләм формасына һәм эчтәлегенә бәя бирә белү;

· текстка лингвистик анализ ясау;

· халыкның теле, тарихы һәм мәдәниятенең үзара тыгыз бәйләнештә булуын аңлау.

Ана теле дәресендә алган белемнәрне куллана белү түбәндәгеләрдә чагылыш таба:

· текстны жанр үзенчәлекләрен истә тотып уку (танышу, өйрәнү һ.б.);

· төрле чыганаклардан кирәкле мәгълүматны таба белү (фәнни, белешмә, электрон (Интернет) ресурслар);

· төрле жанрларда һәм стильләрдә рәсми, фәнни һәм көндәлек тормышны чыгылдырган текстларны монологик һәм диалогик формада язу;

· телдән һәм язма сөйләмдә татар әдәби теленең орфоэпик, лексик һәм грамматик нормаларын саклау;

· төрле аралашу мохитендә кулланырга яраклы сөйләм әдәбе нормаларын саклау;

· язуда татар әдәби теленең орфографик һәм пунктуацион нормаларын саклау;

· телдән сөйләмдә һәм язуда татар әдәби теленә хас булган сүз тәртибен саклау;

· татар теленнән рус теленә рус теленнән татар теленә жанры һәм стиле  төрле булган текстларны (телдән һәм язма формада) тәрҗемә итә белү.

2. “ТУГАН ТЕЛ (ТАТАР ТЕЛЕ)”  УКЫТУ ПРЕДМЕТЫНЫҢ ЭЧТӘЛЕГЕ

Аралашу компетенциясен булдыру һәм үстерү 

Сөйләм. Сөйләмдә аралашу өлкәләре һәм ситуацияләре. Сөйләм ситуацияләрен тәшкил итә торган берәмлекләр.
Тел һәм сөйләм. Тел берәмлекләрен сөйләмдә куллану. Язма һәм телдән сөйләм. Сөйләмнең төп берәмлекләре: сүз, җөмлә һәм текст.
Сөйләм эшчәнлеге. Сөйләм эшчәнлегенең барлык төрләрен (тыңлап аңлау, сөйләү, уку һәм язу) камилләштерү буенча эшне дәвам итү.

Аралашуның төрле даирәсенә караган монологик һәм диалогик сөйләү күнекмәләрен үстерү.

Аралашучының халәтенә һәм текстның төренә карап, аны төрлечә уку күнекмәләрен камилләштерү.

Тәкъдим ителгән текстны мәгълүмати әһәмияте ягыннан чыгып үзгәртү. 

Төрле стиль һәм жанрга караган текстлар төзү күнекмәләрен үстерү.

Фәнни, рәсми эш, публицистик, сөйләм һәм матур әдәбият стильләре, аларның үзенчәлекләре турындагы белемнәрне камилләштерү.

Фәнни һәм рәсми аралашуның телдән һәм язма формаларын куллану. Доклад, реферат, тезис, бәяләмә, алу кәгазе, ышаныч кәгазе кебек төрле жанрдагы эш кәгазьләрен язу күнекмәләрен булдыру һәм камилләштерү.

Сөйләм әдәбе нормаларын һәм телдән сөйләм кулътурасын саклау.
X сыйныф 
Укылган әсәр яки каралган спектакльгә бәяләмә язу.
Сыйныф яки мәктәп тормышындагы берәр кызыклы вакыйга турында газетага мәкалә язу.

Сыйныфташ дустыңа характеристика язу.

Вакытлы матбугатта чыккан берәр мәкалә турында, үз фикереңне белдереп, редакциягә хат язу.

Милли сәнгатебезнең әһәмитле казанышы турында сыйныфташлар алдында чыгыш ясау.

Илдә һәм дөньяда бара торган сәяси вакыйгалар турында хәбәрдар булуны күрсәтү максатыннан чыгып, сыйныф каршында чыгыш ясау.

Иҗади характердагы язма эшләр (изложение, сочинение) язу.
Төрле орфографик кагыйдәләргә карата диктантлар язу.
Төрле эш кәгазьләре (гариза, автобиография, белешмә, беркетмә, килешү кәгазе һ.б.) язу.
Фәнни-популяр стильдәге текстларны тәрҗемә итү.
Төрле темаларга диалоглар (полилоглар) төзү һәм аны сыйныфта уку (сөйләшү).
11 нче сыйныф 

Фәнни доклад язарга өйрәнү.
Актуаль темага «түгәрәк өстәл янында» сөйләшү үткәрү.
Сыйныфта язган сочинениегә, бергәләп, анализ ясау.
Белем көне уңаеннан укытучылар һәм укучылар белән әңгәмә кору.
Конспектлар төзү, тезислар язу.
Телләр өйрәнү мәсьәләсенә багышланган пресс-конференция уздыру.
Татарстанда ике теллелек мәсьәләләренә багышланган иҗади язма эшләр (сочинениеләр һәм изложениеләр) башкару.
Төрле эш кәгазьләре (бәяләмә, игълан, беркетмә, акт һ.б.) язу.
Программада каралган әдәби әсәрләрне өйрәнгәннән соң, сочинениеләр язу.
Иҗтимагый-публицистик стильдәге текстларны тәрҗемә итү.

Тел һәм лингвистик компетенцияне булдыру һәм үстерү 

Иҗтимагый күренеш һәм тамгалар системасы буларак тел. Аның төп функцияләре.

Тел белеме турында мәгълүмат. Аның башка фәннәр арасындагы урыны.

Телләрне классификацияләү. Төрки телләр. Төрки телләр арасында татар теле. Татар теле турында гомуми мәгълүмат.
Татар әдәби теленең барлыкка килүе һәм үсеше.

Татар һәм рус телләрендәге фонетик, лексик, грамматик аермалыклар һәм охшаш билгеләр.

Тел нормалары һәм сөйләмдә аларны урынлы файдалану. Аларның төп төрләре: татар әдәби теленең орфоэпик, лексик, стилистик һәм грамматик нормалары.

Орфоэпик нормалар. Телдән сөйләмдә орфоэпиянең роле. Әдәби әйтелешнең төп нормалары.

Лексик нормалар. Сүзләрне лексик мәгънәсен истә тотып, урынлы куллану – сөйләмнең мөһим шарты.

Граммматик нормалар. Сүз формаларын татар әдәби теле нормаларына туры китереп куллану. Җөмләләрдәге тиешле сүз тәртибен саклау, ия белән хәбәрне дөрес урынга кую.

Орфографик нормалар. Татар орфографиясе бүлекләре һәм дөрес язу принциплары.

Пунктуацион нормалар. Татар телендә тыныш билгеләре һәм аларны дөрес кую кагыйдәләре.

Хәзерге татар әдәби теленең сүзлекләре һәм белешмәләре: орфографик, аңлатмалы, орфоэпик, тәрҗемәи сүзлекләр һәм төрле белешмәләр, аларны көндәлек тормышта куллану күнекмәләрен үстерү.

Орфографик һәм пунктуацион белем һәм күнекмәләрне камилләштерү.

Тел берәмлекләренең һәм ярусларының үзара бәйләнеше. Татар телендә синонимия күренеше. 

Татар теленнән рус теленә, рус теленнән татар теленә тәрҗемә итү.

Төрле жанрда язылган текстларга лингвистик анализ ясау.
Туры һәм кыек сөйләм. 

Пунктуация.

Стилистика һәм сөйләм культурасы. Татар әдәби теленең функциональ стильләре.

X сыйныф  
Тел – аралашу чарасы. Телнең төп функцияләре. Шәхесне формалаштыруда ана теленең роле.

Төрки телләр арасында татар теле. Татар теле турында гомуми мәгълүмат.  


Татар теле белеменең төп бүлекләре.
Фонетика. Орфоэпия. Графика. Сузык һәм тартык авазларның сөйләмдә үзгәрүе. Сүз басымы. Интонация.
Лексикология.
Сүзләрнең лексик мәгънәсе. Бер һәм күпмәгънәле сүзләр.
Сүзләрнең туры һәм күчерелмә мәгънәләре. Фразеологизмнар. Лексикография. 
Сүз төзелеше һәм сүз ясалышы. 

Татар теленең сүз төзелеше үзенчәлекләре. Сүз ясалышы ысуллары.

Сөйләм үстерү.
ХI сыйныф 

Грамматика.
Грамматика турында гомуми төшенчә. Грамматиканың бүлекләре.
Морфология.
Татар теленең сүз төркемнәре. Сүзләргә морфологик анализ ясау.

Синтаксис.
Төп синтаксик берәмлекләр: сүз, сүзтезмә һәм җөмлә. Гади һәм катлаулы җөмлә синтаксисы. 
Текст. Текст турында төшенчә, аның төп билгеләре. 

Текстның темасы, идеясе һәм микротемасы.

Туры һәм кыек сөйләм.
Гади һәм кушма җөмләләргә синтаксик анализ ясау.
Стилистика һәм сөйләм культурасы.
Татар әдәби теленең функциональ стильләре.
Сөйләм үстерү.
X - XI сыйныфларны тәмамлаучы укучыларның әзерлек 

дәрәҗәсенә таләпләр

“Фонетик, орфоэпия һәм графика” бүлеге буенча

Укучы түбәндәгеләрне өйрәнә:
· сүзләргә  фонетик анализ ясый;
· сөйләмдә татар теленең орфоэпик нормаларын саклый;
· татар теленең орфоэпик сүзлегеннән, белешмә әдәбияттан кирәкле мәгълүматны сайлап ала һәм аларны төрле сөйләм ситуацияләрендә куллана.
Укучы түбәндәгеләрне өйрәнү мөмкинлеген ала:
· сәнгатьле уку чараларын тану;

· төрле жанрлардагы текстларны сәнгатьле итеп уку;

· татар теленең орфоэпик сүзлегеннән, белешмә әдәбияттан кирәкле мәгълүматны мультимедия формасында алу һәм аларны төрле сөйләм ситуацияләрендә куллану.

“Лексикология” бүлеге буенча

Укучы түбәндәгеләрне өйрәнә:
· мәгънәсе, килеп чыгышы, куллану  активлыгы һәм өлкәсе буенча  сүзгә лексик анализ ясый;

· сүзләрне тематик төркемнәргә берләштерә;

· бәйләнешле сөйләмгә ирешү максатыннан урынсыз кабатлауларны булдырмый;

· метафора һәм эпитетларны аера;

· аңлатмалы, фразеологик, синонимнар һәм антонимнар сүзлекләрен куллана.

Укучы түбәндәгеләрне өйрәнү мөмкинлеген ала:
· татар теленең лексик составын классификацияләү;

· сүзләрнең лексик һәм грамматик аермалыкларын билгеләү;

· төрле сүзлекләрдән һәм мультимедия чараларыннан кирәкле мәгълүматны аерып чыгару;
· үзенең һәм чит кеше сөйләмендәге сүзләренең мәгънә аермалыкларын  билгеләү;
· төрле жанрлардагы (публицистик һәм әдәби, фәнни-рәсми) тектлардагы лексик-фразеологик чаралардан файдалану.
“Сүз төзелеше һәм сүз ясалышы” бүлеге буенча

Укучы түбәндәгеләрне өйрәнә:
· сүзләрнең төзелешен тикшерә;

· сүз ясалышы ысуларын билгели һәм мисаллар китерә;

· укытучы тәкъдим иткән сүзләрдән тамырдаш сүзләр ясый;

· сүзнең морфема төзелеше буенча сүз төркемнәрен һәм җөмлә кисәкләрен таный.

Укучы түбәндәгеләрне өйрәнү мөмкинлеген ала:
· тамырдаш сүзләр арасында семантик бәйләнеш булдыру;

· белешмә әдәбияттан кирәкле мәгълүматны мультимедия формасында алу һәм аларны төрле сөйләм ситуацияләрендә куллану;
· сүзнең орфографик һәм лексик мәгънәсен үзләштерү максатыннан чыгып, аның этимологиясен ачыклау.
“Морфология”  бүлеге буенча

Укучы түбәндәгеләрне өйрәнә:
· сүз төркемнәрен тикшерә;
· хәзерге татар әдәби теле кысаларында  төрле сүз төркемнәрен файдалана;
· орфографик нормаларны үти һәм анализ ясау өчен, морфологиядән алган белемннәрне файдалана.

Укучы түбәндәгеләрне өйрәнү мөмкинлеген ала:

· грамматик омонимнарны аеру;

· публицистик һәм әдәби, фәнни һәм рәсми эш стильләрендә сүз төркемнәренең төрле формаларын файдалану;
· төрле сүзлекләрдән,  белешмә әдәбияттан һәм мультимедия чараларыннан морфология буенча кирәкле мәгълүматны табу һәм аларны төрле сөйләм ситуацияләрендә куллану.

“Синтаксис” бүлеге буенча

Укучы түбәндәгеләрне өйрәнә:
· сүзтезмәләрне һәм җөмләләрне җөмләдә кулланылу мөмкинлекләреннән чыгып анализлый;

· хәзерге татар әдәби теле кысаларында,  сүз төркемнәренең синтаксик формаларын аера;

· төрле анализлар ясаганда, синтаксистан алган белем һәм күнекмәләрне файдалана.

Укучы түбәндәгеләрне өйрәнү мөмкинлеген ала:
· төрле жанрдагы текстларда синтаксик чараларны файдалану;

· функциональ-стилистик үзенчәлекләрненнән чыгып, синтаксик анализ ясау.

“Орфография һәм пунктуация” бүлеге буенча

Укучы түбәндәгеләрне өйрәнә:
· программа кысалары нигезендә орфография һәм пунктуация нормаларын куллана;

· аерым сүзләрнең телдән һәм язма аңлатмаларын әйтә;

· орфография һәм пунктуация хаталарын аера һәм төзәтә.

Укучы түбәндәгеләрне өйрәнү мөмкинлеген ала:

· телдән һәм язма сөйләмдә орфография һәм пунктуация нормаларын саклауның әһәмиятлелеген һәм кирәклеген аңлау;

· төрле сүзлекләрдән (аңлатмалы, синонимнар, антонимнар, чит тел сүзләре, фразеологик) һәм мультимедия чараларыннан сөйләмдә дөрес куллану өчен кирәкле мәгълүматны алу.

“Стилистика” бүлеге буенча

Укучы түбәндәгеләрне өйрәнә:
· фәнни, рәсми эш һәм публицистик стильләрне һәм аларның жанр үзенчәлекләрен билгели;

· иптәшләре каршында (аудиториядә) чыгыш ясау үзенчәлеген ачыклый: тематикасын билгели, максатын һәм бурычларын ачыклый;

· чыгышына материалны укучыларның яшь һәм психологик үзенчәлекләрен, аларның белем, осталык һәм күнекмәләре дәрәҗәсен истә тотып кертә.

Укучы түбәндәгеләрне өйрәнү мөмкинлеген ала:
· телдән һәм язма сөйләмнең үзенчәлеген аеру;

· төрле жанрдагы һәм стильләге текстлар (әзер текстларны уку, яки куелган бурыч һәм максатлар буенча аны үзгәртү) белән эшләү;

· телдән һәм язма сөйләм нормаларын саклап, төрле жанрдагы һәм стильләге текстларны рус теленнән татар теленә һәм татар теленнән рус теленә тәрҗемә итү.

“Тел һәм мәдәният”  бүлеге буенча

Укучы түбәндәгеләрне өйрәнә:
· халык авыз иҗаты әсәрләреннән, тарихи романнардан һ.б. этнокультура компоненты булган лингвистик берәмлекләрне аера;

· телне өйрәнү илнең тарихын һәм мәдәниятен өйрәнүгә ярдәм итә дигән фикерне исбатлау өчен, әдәби әсәрләрдән мисаллар таба;

· көндәлек тормышта урынлы куллану өчен, татар сөйләм әдәбе кагыйдәләрен өйрәнә (уку процессында һәм сыйныфтан тыш эшләрдә).

Укучы түбәндәгеләрне өйрәнү мөмкинлеген ала:

· телнең халык мәдәнияте һәм тарихы белән тыгыз бәйләнештә яшәвен өйрәнелгән фәннәр үрнәгендә тасвирлау;

· татар сөйләм әдәбен Россиядәге башка милләтләрнеке белән чагыштыру күнекмәләрен булдыру.

Этномәдәни һәм иҗтимагый-мәдәни компетенция

Тел белән мәдәниятнең үзара бәйләнеше.
Татар көнкүрешенә караган лексика: тарихи сүзләр, халык авыз иҗатына караган сүзләр һәм фразеологизмнар; татар исемнәре. Мәкаль һәм әйтемнәр.

Татар телендә татар, рус һәм башка халкыларның матди һәм рухи мәдәнияте чагылышы. Рус һәм башка телләрдән татар теленә күчкән сүзләр.

Сүзлек составының милли мәдәниятләрнең үзара тәэсир итешүе нәтиҗәсе буларак баюы.

Татар теленең төрле милләтләр мәдәнияте белән бәйләнеше.

Татар теленә рус һәм Европа телләреннән кергән сүзләр. Милли телләрнең бер-берсенә тәэсир итү нәтиҗәсе буларак алынмалар.

Татар сөйләм әдәбенә караган сүзләр, аларның лексик-грамматик үзенчәлекләре.

Иҗтимагый-мәдәни компетенция түбәндәге осталыкларны булдыруны күзаллый:

· өйрәнелә торган телнең мәдәни нормаларын һәм традицияләрен белү;

· иҗтимагый-мәдәни шартларга туры килгән уңайлы аралашу стилен сайлау;

· иҗтимагый-мәдәни эчтәлектәге ыгы-зыгыларны булдырмау һәм, килеп чыккан очракта, аларны уңай хәл итә белү;

· җәмгыятьтә, гаиләдә һәм эштә шәхеснең үз урынын белүе;

· өйрәнгән телдә аралашканда, сабырлык, түземлелек  күрсәтү һәм әңгәмәдәшкә ихтирамлы булу һ.б.
3. “ТУГАН ТЕЛ (ТАТАР ТЕЛЕ)” УКЫТУ ПРЕДМЕТЫНЫҢ 
ТЕМАТИК ПЛАНЫ

	Программаның төп темалары


	Сәгать саны
	Уку эшчәнлегенең төп  төрләре


	10 нчы cыйныф


	V–IX сыйныфларда үткәннәрне кабатлау 

	3
	V–IX сыйныфларда өйрәнгән материалны телдән һәм язма сөйләмдә дөрес куллану.

	Тел – аралашу чарасы. Телнең төп функцияләре. Шәхесне формалаштыруда ана теленең роле.


	3
	Кеше тормышында телнең иҗтимагый әһәмиятен аңлау. Телне халыкара аралашу чарасы итеп кабул итү. Аның иҗтимагый тормышта һәм һәрбер кешенең тормышындагы ролен аңлау.

Яшь буынга ана теленең мөһимлеген аңлату.

	Төрки телләр. Төрки телләр арасында татар теле. Татар теле турында гомуми мәгълүмат. Татар һәм рус телләренең үзара мөнәсәбәте.
	3
	Дөньядагы телләр арасында төрки телләр турындагы белемнәрне камилләштерү. Төрки телләр арасында татар теленең урынын аңлау. Татар әдәби теленең формалашу һәм үсү тарихы турында гомуми мәгълүмат алу. Рус теле – башка милләт вәкилләре белән аралашу коралы.

	Татар теле белеменең төп бүлекләре.
Фонетика. Орфоэпия. Графика. Сузык һәм тартык авазларның сөйләмдә үзгәрүе. Сүз басымы. Интонация. 
	6
	Хәзерге әдәби тел бүлекләре турындагы белемнәрне системага салу һәм актуальләштерү. Дөрес әйтелеш күнекмәләрен камилләштерү, басымны һәм интонацияне саклау. Татар теленең аваз һәм график системасы турындагы белемнәрне системага салу. Аваз белән хәрефнең туры килмәү очраклары күзәтелгән сүзләргә фонетик анализ ясау.

	Лексикология.

Сүзләрнең лексик мәгънәсе. Бер һәм күпмәгънәле сүзләр.
Сүзләрнең туры һәм күчерелмә мәгънәләре. Фразеологизмнар. Лексикография. 
	5
	Укучыларның сүз байлыгын арттыру. Югары сыйныфлар өйрәнә торган лексик берәмлекләрне белү.

Сөйләмдә фразеологизмнарны, күп мәгънәле сүзләрне, омонимнарны, синонимнарны, антонимнарны аеру һәм куллану. Туры һәм күчерелмә мәгънәле сүзләрне билгели белү. Сүзлекләрнең төрләре, аларны төзү принциплары. Сүзләргә лексик анализ ясау.

	Сүз төзелеше һәм сүз ясалышы. 

Татар теленең сүз төзелеше үзенчәлекләре. Сүз ясалышы ысуллары.


	9
	Татар сүзләренең төзелеш үзенчәлекләрен таный белү (тамыр, нигез, кушымчалар). Сүз төркемнәренең төрле ысуллар ярдәмендә ясалышын билгеләү һәм куллану. Төрле сүз төркемнәрен  төзелеше һәм ясалышы буенча тикшерү.

	Сөйләм үстерү.
	6
	Үз фикереңне белдерү, аны нигезләү. Татар телен начаррак белүче яшьтәшләр һәм өлкәннәр белән аралашканда, татар сөйләм әдәбе үзенчәлекләрен саклау.

	Барлыгы:
	35
	

	11 нче cыйныф


	Кабатлау.
	2
	

	Грамматика.

Грамматика турында гомуми төшенчә. Грамматиканың бүлекләре. 
	2
	Укучыларны грамматиканың төп терминнары белән таныштыру: грамматик мәгънә, грамматик форма һәм грамматик категория. Хәзерге татар әдәби теле грамматикасының үзенчәлекләре турында белемнәрне камилләштерү.

	Морфология. 

Татар теленең сүз төркемнәре. Морфологик анализ. 
	9
	Татар теле морфологиясеннән алган белемнәрне системага салу: сүз төркемнәренең төрләре,  аларның исемләшүе. Телдән һәм язма сөйләмдә төрле сүз төркемнәрен урынлы итеп куллану. Мөстәкыйль, бәйләгеч һәм модаль мәгънәле сүз төркемнәре турында өйрәнгәннәрне системага салу, аларны телдән һәм язмача аралашканда тиешенчә куллану һәм морфологик анализ ясау.

	Синтаксис.

Төп синтаксик берәмлекләр: сүз, сүзтезмә һәм җөмлә. Гади һәм катлаулы җөмлә синтаксисы. 
	9
	Синтаксистан  алган белемнәрне системага салу: төп синтаксик берәмлекләр, җөмләдә сүзләр бәйләнешенең үзенчәлекләре һәм төрләре. Гади җөмлә төрләре турында белемнәрне камилләштерү. Телдән һәм язма сөйләмдә сүз тәртибен саклау. Катлаулы җөмләләрнең үзенчәлекләрен өйрәнү (баш һәм иярчен җөмләләр арасында синтетик һәм аналитик бәйләнеш). Төрле җөмләләргә синтаксик анализ ясау.

	Текст.

Текст турында төшенчә, аның төп билгеләре. 

Туры һәм кыек сөйләм.
	5
	Телнең синтаксик берәмлеге буларак текст төшенчәсе белән танышу. Аның төп билгеләрен күрсәтү; тәкъдим ителгән текстның темасын, идеясен әйтү; текстны микротемаларга аеру; бирелгән микротемалардан текст төзү. Тыңлаган һәм язма тексттан кызыл юлны билгеләү. 

Укыган (тыңлаган) текст буенча план төзү. Ишеткән яки язма текстны темасы, идеясе һәм төзелеше буенча тикшерү. Текст төзегәндә тишле нормаларга таяну (темага туры килүе, мәгънәле кисәкләрнең эзлеклелеге һәм бәйләнеше). Үзең төзегән текстны һәм иптәшләреңнекен бәяләү һәм төзәтү.

Туры һәм кыек сөйләм турындагы белемнәрне системага салу. Аларны файдаланып, телдән һәм язма сөйләм оештыру. Туры һәм кыек сөйләмдә тыныш билгеләрен кую очракларын истә калдыру. Туры сөйләмне кыек сөйләмгә, кыек сөйләмне туры сөйләмгә әйләндерү.

	Сөйләм үстерү.
	7
	Текст өстендә эшләү: аңа исем бирү, планын төзү. Тәкъдим ителгән темалар яки план буенча текстлар төзү. Фәнни темага чыгышлар ясау; аннотация, рефератлар язу.

	Барлыгы: 
	34
	


ЯЗМА ЭШЛӘРНЕҢ ЯКЫНЧА САНЫ 

	Эш төрләре
	10 нчы сыйныф
	11 нче сыйныф

	Диктант
	4 (2)

	4 (2)

	Изложение 
	4 (2)
	4 (2)

	Сочинение 
	2 (1)
	2 (1)

	Барлыгы
	10 (5)
	10 (5)


Гомуми урта (тулы) белем бирү оешмасын тәмамлаучы

укучыларның белем, осталык һәм күнекмәләренә төп таләпләр
Тел бүлекләре буенча таләпләр
Фонетика һәм орфоэпия буенча:

1. Татар телендәге сузык һәм тартык авазларның акустик-артикуляцион үзгәрешләрен белү. Рәт, аңкау һәм ирен гармониясен белү. Авазларны дөрес әйтү.

2. Сүз басымын дөрес кую. Сөйләмдә дөрес интонация куллану.
3. Сүзләргә фонетик анализ ясау.

4. Аваз һәм хәреф төшенчәләрен аеру. Алфавитны белү. 
Лексикология  буенча:

1. Татар теленең сүз байлыгын барлау, аңа характеристика бирү.

2. Сүзләрнең һәм фразеологик әйтелмәләрнең лексик мәгънәләрен аңлату, аларга синоним һәм антонимнар табу.

3. Аңлатмалы, энциклопедик, этимологик һәм тәрҗемә сүзлекләр белән эшләү.

Стилистика буенча:

1. Телебездә кулланыла торган стильләрне, аларның үзенчәлекләрен белү.

2. Төрле стильдәге текстларны аера белү. Стиль хаталарын төзәтү буенча эшләү.

Сүз төзелеше һәм ясалышы буенча:

1. Татар теленең ялганмалы табигатен аңлау. Сүзләрнең мәгънәле кисәкләрен (тамыр, нигез һәм кушымчаларны) билгеләү. 

2. Сүзләрне төзелеше һәм ясалышы буенча тикшерү.

Морфология буенча:

1. Сүз төркемнәренең үзенчәлекләрен билгеләү, аларның лексик-грамматик, морфологик һәм синтаксик билгеләрен аңлау.

2. Өйрәнелгән сүз төркемнәренең морфологик билгеләрен күзаллау. 

3. Сүз төркемнәренә морфологик анализ ясау.

4. Аларның төрле ысуллар белән ясалуын белү.

Синтаксис һәм пунктуация буенча:

1. Өйрәнә торган синтаксик берәмлекләрне аңлау.

2. Җөмләләрне сүзтезмәләргә таркату. Иярүче һәм ияртүче сүзләрне билгеләү, аларны бәйләүче тел чараларын табу.

3. Сүзтезмә белән җөмләнең бер-берсеннән  аермасын белү.

4. Җөмләнең әйтү максаты буенча төрләрен, интонация һәм сүз тәртибен белү.

5. Гади җөмлә төрләрен билгеләү.

6. Җөмләнең баш һәм иярчен кисәкләрен табып, аларның  кайсы сүз төркемнәре белән белдерелүен күрсәтү.

7. Гади һәм кушма җөмләләрне аера белү.

8. Җөмләдә тиңдәш кисәкләрне, кереш һәм эндәш сүзләрне табу.

9. Җөмләнең аерымланган кисәкләрен билгеләү.

10.  Туры һәм кыек сөйләмнең үзенчәлекләрен аңлау.

11.  Тыныш билгеләрен куюны аңлату.

12.  Җөмлә ахырында, аерымлаган кисәкләр янында, тиңдәш кисәкләр, эндәш һәм кереш сүзләр янында тыныш билгеләре кую.

13.  Ия белән хәбәр янында сызык кую очракларын белү.

14.  Тезмә һәм иярченле кушма җөмләләрдә тыныш билгеләрен кую.

15.  Диалог һәм туры сөйләм янында тыныш билгеләрен кую.

Сөйләм эшчәнлеге төрләре буенча таләпләр
1. Телдән һәм язма сөйләм буенча: 

· репродуктив сөйләм: укылган яки тыңланган текстның эчтәлеген сөйләү яки язу(
· продуктив сөйләм: бирелгән тема буенча тиешле әдәби нормаларга җавап бирә торган һәм эзлекле итеп оештырылган сөйләм.

2. Төрле стильдәге текстларны аңлы, йөгерек, дөрес һәм сәнгатьле итеп уку.

3. Төрле эш кәгазьләрен яза белү.

4. Караган фильмга яки спектакльгә, укылган китапка бәяләмә язу.

5. Төрле китапларга аннотация язу.

6. Программа буенча өйрәнелгән әдәби әсәр геройларына телдән яки язмача характеристика бирү.

7. Газета-журналларга мәкаләләр язу.

8. Тезислар, рефератлар һәм докладлар язу.
�Искәрмәләр барлык сыйныфларга да карый. Темаларны өйрәнгәндә, татар һәм рус телләрендәге уртак  билгеләрне һәм үзенчәлекләрне истә тоту мөһим.


�Туган телне аралашуга өйрәтү юнәлешендә алып бару бурычы куела. 


�Җәяләр эчендә контроль язма эшләрнең саны күрсәтелә.


�Җәяләр эчендә контроль язма эшләрнең саны күрсәтелә.

